
Türkmenistanyň Prezidenti SERDAR BERDIMUHAMEDOW:
– Garaşsyz ýurdumyzda sportuň ösen ulgamyny döretmek, beden we ruhy taýdan 
sagdyn nesilleri terbiýeläp ýetişdirmek, Olimpiýa hereketini ösdürmek, bu ugurda 

halkara hyzmatdaşlygy pugtalandyrmak babatda uly işler alnyp barylýar.

Ata-babalarymyz maşgala aýratyn 
mukaddeslik hökmünde garap, onuň 

abadançylygyny, agzybirligini ähli zatdan 
ýokary tutupdyrlar. Türkmenistanyň ra
ýatlarynyň möhüm durmuş-ykdysady 
hukuklarynyň biri-de eneligiň, çagalygyň, 
maşgalanyň goraglylygyna, çagalary 
barada alada etmäge we olary terbiýele
mäge bolan hukuk bolup durýar. Ýurdu
myzda maşgala, enelik, atalyk, çagalyk 
döwletiň goragyndadyr. Munuň şeýledigi
ne hormatly Prezidentimiziň Türkmenista
nyň Prezidenti wezipesine girişmek daba
rasynda eden çykyşynda «Biz köp çagaly 
maşgalalara döwlet goldawyny mundan 
beýläk-de gowulandyrarys. 3

Täze okuw ýyly 
başlandy

Maşgala hakyndaky 
kanunçylygyň 
hukuk esaslary

Saglygym –  
baýlygym

Welaýatlaryň häkimleri sebitlerde alnyp 
barylýan işler, hususan-da, ýakyn günler

de badalga beriljek bugdaý ekişine guramaçy
lykly girişmek we ýerleri ekişe taýýarlamak, bu 
jogapkärli möwsümi agrotehniki möhletlerde 
ýokary hilli geçirmek, kärendeçi gallaçylary 

zerur bolan möçberdäki tohumlar we gurallar, 
mineral dökünler bilen üpjün etmek boýunça 
görülýän toplumlaýyn çäreler barada hasa
bat berdiler. Şu işler bilen bir hatarda, pagta 
ýygymyna degişli derejede taýýarlyk görül
ýär, pagta arassalaýjy kärhanalary, kabul ediş 

harmanhanalaryny, kombaýnlary we beýleki 
tehnikalary möwsüme doly taýýarlamak üçin 
zerur çäreler görülýär. Güýzlük ýeralma, gant 
şugundyry, gök we beýleki oba hojalyk ekinle
rine ideg işleri talabalaýyk alnyp barylýar.

Mukaddes Garaşsyzlygymyzyň şanly 31 
ýyllygy belleniljek sentýabr aýynda ähmiýet
li işlere garaşylýandygy barada aýdylyp, mu
nuň, esasan, welaýatlarda açylyp ulanmaga 
berilmegi meýilleşdirilýän medeni-durmuş 
we önümçilik maksatly desgalar bilen bag
lanyşyklydygyna üns çekildi. Şol desgalarda 
işleriň häzirki ýagdaýynyň barşy barada gi
ňişleýin hasabatlar berildi. 

Häkimler 1-nji sentýabrda täze okuw ýyly
na taýýarlyk görlüşi barada habar berip, bu 
ugurda bellenen çäreleriň guramaçylyk de
rejesini üpjün etmek üçin zerur tagallalaryň 
edilýändigini aýtdylar.

Hormatly Prezidentimiz hasabatlary diňläp, 
şu ýylyň 2-nji sentýabrynda badalga beriljek, 
geljekki hasylyň düýbüni tutjak bugdaý ekişini 
guramaçylykly geçirmegiň möhümdigini bel
ledi. Döwlet Baştutanymyz möwsümiň degişli 
derejede hem-de agrotehnikanyň kadalaryna 
laýyklykda geçirilmegi üçin ýerleriň ekişe taý
ýarlanylmagyna, bugdaý öndürijileriň zerur bo
lan ýokary hilli tohumlar, mineral dökünler bi
len üpjün edilmegine, ähli ekiji gurallaryň, oba 
hojalyk tehnikalarynyň bugdaý ekişine doly taý
ýarlygyna berk gözegçilik etmegi tabşyrdy.

Hormatly Prezidentimiz welaýatyň gowa
ça meýdanlarynda alnyp barylýan ideg işle
riniň agrotehniki möhletlerde geçirilmeginiň 
möhümdigini nygtap, bu işleri gözegçilikde 
saklamagyň zerurdygyny aýtdy. Şunuň bi
len baglylykda, döwlet Baştutanymyz pagta 
ýygymyna görülýän taýýarlyk işlerine hem 

möhüm ähmiýet berilmelidigini belläp, pag
ta arassalaýjy kärhanalaryň, kabul ediş har
manhanalarynyň, kombaýnlaryň we beýleki 
tehnikalaryň möwsüme taýýarlygyny üpjün 
etmek barada degişli görkezmeleri berdi.

Oba hojalyk önümçiliginiň esasy ugurla
rynyň biriniň güýzlük ýeralma, gant şugun
dyry, gök we beýleki oba hojalyk ekinlerini 
ösdürip ýetişdirmekden ybaratdygyna ünsi 
çekip, hormatly Prezidentimiz bu ekinlere 
idegiň talabalaýyk geçirilişini hemişe gözeg
çilikde saklamagy tabşyrdy.

Döwlet Baştutanymyz mukaddes Garaş
syzlygymyzyň 31 ýyllyk senesi belleniljek 
sentýabr aýynda welaýatda açylyp ulan
maga berilmegi meýilleşdirilýän medeni-
durmuş we önümçilik maksatly desgalarda 
işleriň alnyp barlyşyna gözegçiligiň gowşa
dylmaly däldigi barada tabşyryk berdi.

Hormatly Prezidentimiz täze okuw ýyly, 
täze bilim edaralarynyň açylmagy mynasy
betli çäreleriň dabaraly we ýokary gurama
çylyk derejesinde geçirilmelidigini aýtdy.

Soňra Ministrler Kabinetiniň Başlygynyň 
orunbasary A.Ýazmyradow gözegçilik edýän 
oba hojalyk ulgamynda işleriň ýagdaýy bara
da hasabat berdi. Döwlet Baştutanymyzyň ak 
pata bermegi bilen, şu ýylyň 2-nji sentýabryn
da ýurdumyzyň welaýatlarynda geljek ýylyň 
hasyly üçin bugdaý ekişine başlamak boýun
ça zerur taýýarlyk işleri alnyp barylýar. Wise-
premýer şu günler pagtaçy daýhanlaryň «ak 
altynyň» ýygym möwsümine taýýarlyk işleri
ni alyp barýandygyny habar berdi.

Hasabatyň çäklerinde ekerançylyk meý
danlarynyň suw üpjünçiligini gowulandyr
mak boýunça möhüm çäreleriň geçirilýändi
gi barada habar berildi. 2

29-njy awgustda 
hormatly 
Prezidentimiz Serdar 
Berdimuhamedow 
«Gazprom» açyk 
görnüşli paýdarlar 
jemgyýetiniň 
müdiriýetiniň başlygy 
Alekseý Milleri  
kabul etdi.

Myhman wagt tapyp 
kabul edendigi hem-

de hyzmatdaşlygyň möhüm 
meselelerini ara alyp masla

hatlaşmaga döredilen müm
kinçilik üçin hoşallyk bildirip, 

döwlet Baştutanymyza Russi
ýa Federasiýasynyň Prezidenti 

Wladimir Putiniň mähirli sala
myny we iň gowy arzuwlaryny ýe

tirdi hem-de öz ýolbaşçylyk edýän 
iri energetika kompaniýasynyň Türk

menistan bilen hyzmatdaşlyga uly gy
zyklanma bildirýändigini tassyklady.
Hormatly Prezidentimiz hoşniýetli 

sözler üçin minnetdarlyk bildirip, türk
men-rus gatnaşyklarynyň däp bolan oňyn, 

dostlukly, okgunly häsiýetini belledi, muňa ýo
kary derejede geçirilýän yzygiderli duşuşyk
lar hem şaýatlyk edýär. Döwlet Baştutanymyz 
Russiýanyň Prezidentine salamyny we iň go
wy arzuwlaryny beýan edip, döwletara gatna
şyklara täze kuwwatly itergi berjek ikitarapla
ýyn ylalaşyklaryň ähmiýetini nygtady.

Hormatly Prezidentimiziň belleýşi ýaly, ägirt 
uly uglewodorod serişdelerine eýe bolan biziň 
döwletimiz daşary ýurtly hyzmatdaşlar bilen 
özara bähbitli gatnaşyklary, şol sanda ýan
gyç-energetika toplumy ýaly strategik ugurda 
hyzmatdaşlygy okgunly ösdürmäge ygrarly
dyr. Milli ýangyç-energetika toplumyny düýpli 
döwrebaplaşdyrmak, öňdebaryjy tehnologiýa
lary we innowasion işläp taýýarlamalary işjeň 
ornaşdyrmak, gazyp alýan, gaýtadan işleýän 
pudaklaryň işiniň netijeliligini ýokarlandyrmak 

Türkmenistanyň bu ulgamda durmuşa geçir
ýän syýasatynyň möhüm ugurlarydyr. Bularyň 
ählisi netijeli işewürlik gatnaşyklaryny pugta
landyrmak hem-de diwersifikasiýa ýoly bilen 
ösdürmek üçin giň mümkinçilikleri açýar.

Döwlet Baştutanymyz we «Gazprom» açyk 
görnüşli paýdarlar jemgyýetiniň müdiriýetiniň 
başlygy bar bolan köpýyllyk oňyn tejribäni, uly 
mümkinçilikleri hasaba almak bilen, geljekki 
hyzmatdaşlygyň ugurlary barada pikir alyşdy
lar. Şunuň bilen baglylykda, Russiýanyň kom
paniýasy tarapyndan hereket edýän şertnama 
boýunça türkmen gazyny satyn almak we bu ul
gamda uzak möhleti nazarlaýan hyzmatdaşlygy 
giňeltmek meseleleri ara alnyp maslahatlaşyldy.

Ýurdumyzda amala aşyrylýan giň gerim
li özgertmeler maksatnamalary we nebit-gaz 
pudagynda durmuşa geçirilýän iri düzümle
ýin taslamalar üstünlikli hyzmatdaşlyk üçin 
amatly şertleri döredýär. Şunda energiýa se
rişdelerini çykarmak bilen bir hatarda, dün
ýä bazarlarynda uly islegden peýdalanýan, 
ýokary hilli, bäsdeşlige ukyply önümleriň ön
dürilmegini ugur edinýän gaz we nebithimiýa 
senagatynyň kuwwatynyň artdyrylmagyna 
uly ähmiýet berilýär. Şol bir wagtyň özünde 
«ýaşyl» energetikanyň ösdürilmegi, ekologiýa 
taýdan arassa, gaýtadan dikeldilýän energi
ýa çeşmeleriniň iş ýüzünde peýdalanylmagy 
möhüm ugur hökmünde kesgitlenildi. 2

Geljegi nazarlaýan 
hyzmatdaşlyk giňeldilýär

31-nji awgustda Olimpiýa şäherçesindäki 
«Sport» myhmanhanasynda iri halkara sport 

ýaryşlarynda – Russiýa Federasiýasynyň Wladi
wostok şäherinde geçirilen «Aziýanyň çagalary» 
atly VII halkara sport oýunlarynda, şeýle-de Tür
kiýe Respublikasynyň Konýa şäherinde guralan V 
Yslam raýdaşlygy oýunlarynda baýrakly orunla
ry eýelän türkmen türgenlerini sylaglamak da
barasy boldy.

Awgustyň başynda türkmenistanly ýaşlar 
Russiýa Federasiýasynyň Wladiwostok şähe
rinde geçirilen «Aziýanyň çagalary» atly VII 
halkara sport oýunlaryna gatnaşdylar. Sport 
oýunlarynda 13 döwletden 1355 türgen 
sportuň 19 görnüşi boýunça güýç syna
nyşdy we oýunlarda ildeşlerimiz üstün
likli çykyş edip, baýrakly orunlaryň 
16-syny eýelemegi başardylar. 2

Halkara ýaryşlaryň 
ýeňijileri sylaglandy

Global ýaşlar 
sammiti geçirildi

UEFA-nyň klub ýaryşlarynda 
täze möwsüme badalga berler

Werstappen arany açýar

Jogapkärli möwsümlere 
guramaçylykly 

taýýarlyk görülýär
29-njy awgustda hormatly Prezidentimiz Serdar Berdimuhamedow Ministrler 

Kabinetiniň Başlygynyň orunbasary A.Ýazmyradowyň hem-de welaýatlaryň häkimleriniň 
gatnaşmagynda sanly ulgam arkaly iş maslahatyny geçirdi. Onda oba hojalyk toplumynda 

we welaýatlarda alnyp barylýan işleriň barşyna garaldy.

 Russiýa Federasiýasynyň Tatarystan 
Respublikasynyň paýtagty Kazanda, 27-30-njy 
awgustda Yslam Hyzmatdaşlyk Guramasynyň 
Global ýaşlar sammiti geçirilip, oňa 67 ýurtdan 
300-den gowrak wekil gatnaşdy.

 Ýewropa futbolynyň hojaýyny UEFA-
nyň klub ýaryşlarynyň täze möwsüminiň 
bijeleri çekildi. Täze möwsümiň 
toparçalardaky ilkinji duşuşyklaryna geljek 
hepdäniň dowamynda badalga berler.

 Formula 1 boýunça möwsümiň 14-nji 
ýaryşy Belgiýada geçirildi. Ýurduň Liež 
welaýatynyň Stawelo şäherçesindäki 
7 kilometrlik «Spa-Frankorçamps» 
trassasynda geçirilen ýaryşda «Red 
Bulluň» niderland sürüjisi Maks 
Werstappen ýeňiş gazandy.

Meşhur çagalar 
kitaphanalary

 Käwagt täze güýmenjeleri gözläp, 
öňümizdäki zady ýatdan çykarýarys. 
Kitapsyz durmuşy göz öňüne getirip 
bolarmy?! Elbetde bolmaz. Kitaba 
bolan söýgi öwrenmegiň ilkinji ädimidir.

Berkarar döwletiň täze eýýamy­
nyň Galkynyşy döwrüniň ilkinji tylla 

güýzüniň ilkinji güni ýaňlanan jaň sesi tä­
ze okuw ýylynyň başlanandygyny buşla­
dy, geljekki bilim belentliklerine badalga 
berdi, ýurdumyzyň bagtyýar nesilleri uly 
ruhubelentlik bilen bilim ojaklarynyň gu­
jagyna doldular. Okuw ýylynyň ilkinji güni 
täsin, ýatda galyjy pursatlara beslenýär. 
Körpeler ýaňy çagalar bagyndan gelip, 
ak mekdebiň bosagasyndan ätlese, bag­
tyýar döwrüň talyby diýen belent ada 
mynasyp bolan müňlerçe ýaşlarymyz 
talyplyk dünýäsine gadam basdylar. Täze 
güýç, belent hyjuw bilen bilim ojaklaryna 
gadam basýan ýaş nesiller internet ulga­
myna birikdirilen, has kämil kompýuterler 
bilen üpjün edilen, dünýä ülňülerine laýyk 
gelýän orta we ýokary okuw mekdepleriň 
okuw otaglarynda bilim alarlar. 3

Ýurdumyzda alnyp barylýan öň
dengörüjilikli içeri we daşary sy

ýasatda halk, döwlet ähmiýetli işleriň 
her birinde adam hakyndaky alada esa
sy orny eýeleýär. Ýurdumyzda «Döwlet 
adam üçindir!» diýen baş ýörelge öňe 
sürlüp, belent sepgitlere, ägirt uly üs
tünliklere, döredijilikli zähmete ruhlan
dyryp, raýatlaryň sagdyn, ruhubelent, 
abadan durmuşda ýaşamagy üçin ähli
taraplaýyn tagalla edilýär.

Hormatly Prezidentimiziň başda 
durmagynda «Saglyk» Döwlet maksat
namasynyň çäklerinde işler netijeli dur
muşa geçirilýär. 3

Başlangyjy 1-nji sahypada.
Hormatly Prezidentimiz hasabaty diňläp, oba 

hojalyk işlerini degişli derejede guramak, agroteh­
nikanyň kadalaryny berjaý etmek, güýzlük bugdaý 

ekişini hem-de pagta ýygymy möwsümini zerur 
tehniki serişdeler bilen doly üpjün etmek bilen bagly 
meseleleri hemişe üns merkezinde saklamak barada 
wise-premýere birnäçe tabşyryklary berdi. Mundan 
başga-da, giçki ýeralmanyň, beýleki gök we miwe 
önümleriniň ýokary hasylyny almak üçin olara ideg 
edilişiniň hilini ýokarlandyrmak zerurdyr. Bu mesele­
leriň ählisi hemişe üns merkezinde bolmalydyr.

Hormatly Prezidentimiz öňde jogapkärli wezipe­
leriň durýandygyny aýdyp, wise-premýeriň ünsüni 
Watanymyzyň ýyl ýazgysyndaky şöhratly senä – 
mukaddes Garaşsyzlygymyzyň 31 ýyllyk baýram­
çylygyna çekdi. Şanly senä zähmet sowgatlary bi­
len barmak halkymyzyň asylly däbidir. Şu maksat 
bilen, edermen gallaçylarymyz we pagtaçylarymyz 
şu günler tutanýerli zähmet çekýärler. Şoňa görä-de, 
bugdaý ekişine girişmek we gowaça ideg etmek hem-
de bereketli hasyl almak möhüm talap bolup durýar.

Hormatly Prezidentimiz «Halkyň Arkadagly 
zamanasy» ýylynda kesgitlenen ähli wezipeleriň 
üstünlikli ýerine ýetirilmegi wajypdyr diýip belle­
di. Munuň özi ýurdumyzyň durmuşynda möhüm 
ähmiýeti bolan şanly senäniň mynasyp garşylan­
magynda aýratyn zerurdyr. Döwlet Baştutanymyz 
wise-premýeriň hem-de welaýatlaryň häkimleri­
niň kesgitlenen wezipeleriň üstünlikli ýerine ýe­
tirilmegine jogapkärçilikli we hemmetaraplaýyn 
esasda çemeleşmekleriniň ýurdumyzda azyk 
bolçulygynyň üpjün edilmeginde, halkymyzyň 
abadançylygynyň berkidilmeginde möhüm orun 
eýeleýändigini belledi we bu babatda iş maslaha­
tyna gatnaşanlara anyk görkezmeleri berdi.

Jogapkärli möwsümlere 
guramaçylykly  

taýýarlyk görülýär

Geljegi nazarlaýan 
hyzmatdaşlyk  

giňeldilýär

Halkara ýaryşlaryň ýeňijileri sylaglandy
Başlangyjy 1-nji sahypada.
Ýaş türgenlerimiz 2 altyn, 3 kümüş, 11 bürünç 

medal bilen ýurdumyza dolanyp geldiler. Türkmen 
türgenleri, esasan, sportuň ýeňil atletika, erkin gö­
reş, grek-rim göreşi, sambo, kuraş, stol tennisi ýaly 
görnüşlerinde ýokary netijeleri gazandylar.

Aýyň ikinji ýarymynda bolsa Türkmenistanyň mil­

li ýygyndy topary Türkiýäniň Konýa şäherinde geçi­
rilen V Yslam raýdaşlygy oýunlarynda hem ýokary 
netijeleri gazanmagy başardy. Oýunlarda jemi 23 
medal (4 altyn, 6 kümüş, 13 bürünç) gazanan ildeş­
lerimiz dünýäniň 55 ýurdunyň gatnaşan ýaryşynyň 
umumy tertibinde 12-nji orny eýelemegi başardylar. 

Sylaglamak dabarasynyň öňüsyrasynda oňa 
gatnaşyjylar Diýarymyzyň sport ulgamynda ýeti­
len sepgitleri, gazanylan üstünlikleri açyp görkez­

ýän sergi bilen tanyşdylar. Bu ýerde sungat ussat­
larynyň çykyşlaryna hem orun berildi.

Dabara Hökümet agzalary, Milli Geňeşiň Mej­
lisiniň Başlygy we Halk Maslahatynyň Başlygy­
nyň orunbasary, milli parlamentiň palatalarynyň 
wekilleri, türgenler, tälimçiler, sport hünärmenleri, 
ýokary okuw mekdepleriniň rektorlary, jemgyýet­

çilik guramalarynyň, köpçülikleýin habar beriş se­
rişdeleriniň wekilleri gatnaşdylar.

Çäräniň başynda döwlet Baştutanymyzyň hal­
kara ýaryşlarda ýeňiji bolan Türkmenistanyň ýy­
gyndy toparlarynyň türgenlerine iberen Gutlagy 
okaldy. Gutlagda «Biz sportuň mümkinçiliklerini 
parahatçylygyň, dostlugyň bähbitlerine gönükdir­
mek arkaly täze sport düzümlerini dörederis. Ha­
kyky sport söýüjileriň, ussat türgenleriň döwrebap 

neslini kemala getireris. Çünki ýaş nesillerimiziň 
bedenterbiýe we sport bilen meşgullanmagy döw­
rüň möhüm talabydyr. Sport sagdynlygyň we gö­
zelligiň gözbaşydyr» diýlip bellenilýär.

Soňra ýeňijileri sylaglamak dabarasy boldy. Şola­
ryň hatarynda Lebap welaýatynyň Dänew etrabyn­
daky 26-njy orta mekdebiň okuwçysy Sabina Ka­
symjanowa, Daşoguz welaýatynyň sport we ýaşlar 
syýasaty Baş müdirliginiň Gurbansoltan eje adynda­
ky etrabynyň agyr atletika mekdebiniň tälimçisi Gül­
nabat Kadyrowa, Aşgabat şäheriniň sport we ýaşlar 
syýasaty Baş müdirliginiň 6-njy sport mekdebiniň 
agyr atletika boýunça tälimçisi Kristina Şermeto­
wa, «Olimp» orta sport mekdebiniň okuwçysy Umyt 
Kakalyýew, Türkmenistanyň kikboksing boýunça 
milli ýygyndy toparynyň türgeni Serdar Mämme­
dow bar. Türgenlere dabaraly ýagdaýda hormatly 
Prezidentimiziň adyndan, şeýle-de Gurbanguly 
Berdimuhamedow adyndaky Howandarlyga mätäç 
çagalara hemaýat bermek boýunça haýyr-sahawat 
gaznasynyň gymmat bahaly sowgatlary gowşuryldy.

Türgenlerimiziň iri halkara ýaryşlaryna gatnaşyp, 
uly üstünlikleri gazanmaklary ýurdumyzyň halkara 
derejesinde sport abraýynyň artmagyny üpjün ed­
ýär. Munuň özi hormatly Prezidentimiziň baştutan­
lygynda ýurdumyzda köpçülikleýin bedenterbiýäni, 
ýokary netijeli sporty, Olimpiýa hereketini ösdür­
mek ugrunda edilýän tagallalaryň netijesidir.

Başlangyjy 1-nji sahypada.
Türkmenistan özüniň öňden gelýän hyzmat­

daşlarynyň täze teklipleri üçin hemişe açykdyr 
we hyzmatdaşlygyň geljegi uly ugurlaryny golda­

maga taýýardyr. Şeýle-de, Russiýanyň kompani­
ýasynyň öz üstüne alan borçnamalaryna ygrarly 
boljakdygy nygtaldy.

Duşuşygyň ahyrynda hormatly Prezidentimiz 
hem-de Russiýanyň energetika kompaniýasynyň 
ýolbaşçysy Türkmenistanyň we «Gazprom» açyk 
görnüşli paýdarlar jemgyýetiniň anyk netijeleriň 
gazanylmagyna gönükdirilen özara bähbitli hyz­

matdaşlygyň üstünlikli dowam etdirilmegine gy­
zyklanmany tassykladylar. Munuň özi strategik 
häsiýete eýe bolan döwletara gatnaşyklaryň gel­
jekde-de ösdürilmegine uly goşant bolar.

«Gazprom» barada 
gysgaça maglumatlar
«Gazprom» açyk görnüşli paýdarlar jemgyýe­

ti global energiýa kompaniýasy bolup, energiýa 
çeşmelerini gözlemek, öndürmek, daşamak, sakla­
mak, gaýtadan işlemek, gaz kondensatyny, nebiti, 
elektrik energiýasyny öndürmek we satmak bilen 
meşgullanýar. «Gazprom» tebigy gaz, beýleki ener­
giýa çeşmeleri we gaýtadan işlenen önümler bilen 
dünýäniň dürli ýurtlarynyň sarp edijilerini üpjün edýär.

«Gazprom»-yň esasy maksady satuw bazarlary­
ny diwersifikasiýalaşdyrmak, energiýa howpsuzly­
gyny we durnukly ösüşi üpjün etmek, amaly netijeli­
ligi ýokarlandyrmak we ylmy-tehniki mümkinçilikleri 
ulanmak arkaly global energiýa kompaniýalarynyň 
arasynda iş alyp barmak bolup durýar.

«Gazprom»-yň wekilhanasy Türkmenistanda 
iş alyp barýar. Açyk görnüşli paýdarlar jemgyýe­
tiniň müdiriýetine Alekseý Miller başlyklyk edýär.

Tehnologiýanyň ösmegi, gazylyp alynýan 
energiýa serişdeleriniň howa ýetirýän zyýa­

nynyň öňüni almak baradaky tagallalaryň netije­
sinde ýangyjyň has arassa görnüşleri bilen işleýän 
awtoulaglar işlenip taýýarlanýar. Olaryň arasynda 
elektrik energiýasy bilen işleýän ulaglar agdyklyk 
edýär. Elektroulaglar adaty ýangyçly ulaglardan az­
da-kände gymmat bolansoň, bu ulaglaryň ýaýbaň­
lanmagy üçin hökümetler tarapyndan öndürijilere 
we alyjylara dürli ýeňillikler döredilýär. Bu ulaglaryň 
ýaýbaňlanmagyna oňaýsyz täsir edýän päsgelçilik­
leriň biri hem zarýad bermek üçin köp wagtyň gerek 
bolýandygydyr. Bilermenler has gysga wagtda zar­
ýad alýan ulgamy döretmegiň üstünde işleýärler. 

ABŞ-nyň Energiýa ministrliginiň Aýdaho milli la­
boratoriýasynyň hünärmenleri elektroulag batare­
ýalaryna 10 minutda 90 göterime çenli zarýad ber­
megiň usulyny tapandyklaryny mälim etdiler. Erik 
Dufegiň ýolbaşçylyk edýän topary batareýalar çalt 
zarýad alýan wagty gyzmagynyň we ýanmagynyň 
öňüni almak üçin ýokary tehnologiýadan peýdala­
nypdyr. Dufek has gowy netije almak üçin işlemegi 
dowam etdirýändiklerini aýdýar. Bu usul kämilleş­
dirilenden soňra litiý-ion batareýalara zeper ýetir­
mezden gysga wagtda zarýad berip bolar. 

Häzirki wagtda satylýan elektroulaglar bir gezekki 
zarýady bilen ortaça 400 kilometr töweregi ýol geçip 
bilýär. Käbir öňdebaryjy kompaniýalar bolsa 700-

800 kilometre çenli ýol geçip bilýän elektroulaglary 
öndürýärler. Bu ulaglar şäherara gatnawa hem müm­
kinçilik berýär. 

Kerimmyrat Daňatarow, 
Türkmenistanyň Döwlet energetika  

institutynyň mugallymy.

Elektroulaglar 10 minutda zarýad alar

Häzirki wagtda Hytaý Halk Respub­
likasy Ýeriň orbitasynda kosmos be­

kediniň gurluşygyny amala aşyrýar. Ýurt 
kosmos pudagyna degişli dürli taslamalary 
durmuşa geçirýär. Şu ýylyň 28-nji iýulyn­
da «Wentian» atly labora­
toriýa kosmosa uçuryldy. 
Laboratoriýa bilen bilelikde 
şaly tohumlary hem äkidil­
di. Hytaýly kosmonawtlar 
bu şaly tohumyny Ýerdäki 
alymlaryň görkezmesi bi­
len ösdürip başladylar. Bir 
aýdan soňra şalynyň gögeren baldagynyň 
30 santimetre ýetendigi we ýapraklarynyň 
çykandygy mälim edildi. Bu barada Hyta­
ýyň Ylymlar akademiýasy habar berýär.

Hytaýyň Ylymlar akademiýasynyň 
kosmosda ösümlik ýetişdirmek maksat­
namasynyň ýolbaşçysy Çžen Hueýs­
ýun häzirki wagtda şalynyň şineländigi­
ni, uzyn däneli görnüşiniň 30 santimetre, 

ownuk däneli görnüşiniň 5-6 santimetre 
ýetendigini belleýär. Alymlar Ýeriň dartyş 
güýjüniň örän pes bolan şertlerinde ekilen 
şalynyň tohumyny almak isleýärler. Şeý­
lelikde, dolulygyna kosmosda ýetişdirilen 

tohum alnar. Hytaýly kos­
monawtlar bu nusgalary 
Ýere dolananlarynda ýany 
bilen getirerler.

Mundan ozal kosmosda 
alnyp barylýan ylmy işle­
riň çäklerinde dürli ýurtlar 
kosmos giňişliginde 20-

den gowrak ösümligi ýetişdirdiler. Bu ylmy 
işler diňe kosmonawtlary iýmit bilen üpjün 
etmek üçin däl, eýsem, Ýerde hem oba ho­
jalygyny ösdürmek üçin alnyp barylýar. 
Mundan ozal Hytaý Aýyň garaňky tarapy­
na ýörite kapsulanyň içinde gowaça tohu­
myny iberipdi. Ýeriň hemrasynda şinelän 
pagta çigidi belli bir wagtdan soňra sowuk 
howa sebäpli gurapdy.

Kosmosda şaly ösdürildi
Amerikan Milli Awiasiýa we Kos­
mos Edarasy (NASA) 10 ýyldan bäri 

üstünde işleýän missiýasyny taýýar etdi. 
Bu taslamanyň çäklerinde adamzadyň 
Aýa aýak basmagyndan 50 ýyldan hem 
köp wagt geçenden soňra Aýa gaýtadan 
gitmek üçin ilkinji ädim ädiler. NASA-
nyň «Space Launch System» (SLS) atly 
kosmos gämisi «Orion» atly kapsulany 
Aýyň orbitasyna äkider. 29-njy awgust­
da uçurylmagy meýilleşdirilen göteriji 
raketa tehniki näsazlyklar sebäpli 3-nji 
sentýabra süýşürildi. SLS NASA-nyň hä­
zire çenli taýýarlan iň kuwwatly raketa­
sy. «Orion» kapsulasy Aýyň daşynda 42 
gün aýlanandan soňra Ýere gaýdyp geler. 
50 ýylyň dowamynda kosmos tehnolo­
giýasynda köp zat özgerdi. «Artemis I» atly bu syýahatyň 
kosmonawtly amala aşyryljak «Artemis II» missiýasyndaky 
töwekgelçilikleri azaltmagy maksat edinilýär.

«Orion» kapsulasy mundan ozal 2014-nji ýyldaky sy­
nag uçuşynda Ýeriň daşyndan aýlanypdy. «SLS-Orion»-

nyň adamly missiýasy bolan «Artemis 
2»-niň 2024-nji ýylda uçurylmagyna 
garaşylýar. Bu uçuşa gatnaşan astro­
nawtlar Aýa aýak basmazlar. Mundan 
ozal adamzat soňky gezek 1972-nji ýyl­
da Aýa barypdy. «Artemis 3» taslamasy 
2025-nji ýylyň ahyrynda amala aşyry­
lyp, oňa gatnaşýan kosmonawtlar Ýeriň 
hemrasyna bararlar.

Häzire çenli «Artemis 2» hem-de «Ar­
temis 3» missiýalaryna gatnaşjak ast­
ronawtlar kesgitlenmedi. Emma Aýyň 
haýsy nokadyna gonuljakdygy kesgit­
lendi. Munuň üçin 13 ýer belli edilip, il­
kinji missiýa tamamlanandan soňra go­
nuljak ýer şolaryň arasyndan saýlanar.

«Artemis» missiýasynyň esasy mak­
sady Aýyň hemişe garaňky bolýan we milliardlarça ýylyň 
dowamynda emele gelen doňan suw massalarynyň bar­
dygy çaklanylýan ýerleriniň üstüni açmakdan ybarat. Bu 
buzluklaryň geljekde içimlik suw ýa-da ýangyç hökmünde 
ulanylmagy göz öňünde tutulýar.

Ýarym asyrdan soňra Aýa syýahat ediler

1-nji sentýabrda Bilimler we talyp ýaşlar gü­
ni mynasybetli ýurdumyzyň ähli künjeginde 

baýramçylyk çäreleri geçirildi. Bilim ojaklarynda 
kakylan ilkinji jaňlar täze – 2022-2023-nji okuw 
ýylynyň başlanýandygyny buşlady. 

Ir säher bilen Garaşsyzlyk binasyna hem-de 
Ahal welaýatynyň Gökdepe etrabynyň Yzgant 
obasyndaky 27-nji orta mekdepdäki Berdimuha­
met Annaýewiň ýadygärligine gül goýmak daba­
ralary geçirildi. Aşgabatda we welaýatlarda täze 
okuw-terbiýeçilik edaralarynyň açylmagy baý­
ramçylygyň dabarasyny has-da artdyrdy. Orta, 
ýörite orta hem-de ýokary okuw mekdeplerinde 
dabaraly nyzamlar guraldy. Mekdep durmuşyna 
ilkinji gezek gadam basýan 159 müň 772 okuw­
ça Gahryman Arkadagymyzyň we hormatly 

Prezidentimiziň adyndan kompýuterler sowgat 
berildi. Okuw ýylynyň ilkinji sapagy «Halkyň Ar­
kadagly zamanasy» ady bilen geçirildi. 

2022-2023-nji täze okuw ýylynyň başlan­
magy mynasybetli ýurdumyzda orta mekdeple­

riň 7-si, çagalar baglarynyň 5-si ulanmaga berildi. 
Täze okuw ýylynda ýurdumyz boýunça 1882 sa­
ny orta mekdepde 1 million 574 müň 737 okuw­
çy bilim alyp, raýat ugurly 20 sany ýokary okuw 
mekdebinde 65 müň 242 talyp, orta hünär okuw 
mekdepleriniň 42-sinde 26 müň 479 talyp hünär 
öwrener. Mugallymçylyk ugurly orta hünär we ýo­
kary okuw mekdeplerinde okuwlaryny tamamlan 
ýaşlaryň 3165-si Aşgabat şäheriniň hem-de we­
laýatlaryň bilim edaralaryna işe ýollanyldy. Şeý­
le-de, diplomlary ykrar edilen pedagogik bilimli 
raýatlaryň 411-si bilim edaralaryna işe kabul edildi. 

Umuman, täze okuw ýylynda ýurdumyzyň bilim-
terbiýeçilik edaralarynda ýaşlaryň aň-bilim we be­
den taýdan kämilleşmekleri, döwrebap bilimlere eýe 
bolmaklary üçin ähli zerur şertler göz öňünde tutuldy.

159 müň 772 okuwçy 1-nji synpa bardy

Daniýa alternatiw energiýa çeşmelerini 
köpeltmek maksady bilen deňiz üstün­

de gurýan ýel beketleriniň sanyny artdyrma­
gy meýilleşdirýär. Taslama laýyklykda, ke­
nardan uzakda öndürilen elektrik energiýasy 
Ýewropanyň beýleki ýurtlaryna iberiler. Ýel 
turbinalarynyň öndüren energiýasy Baltika 
deňzinde suwuň aşagyna düşeljek 470 ki­
lometrlik elektrik geçirijisi arkaly Germaniýa­

nyň elektrik toruna 
birikdiriler. Bu ulgam 
arkaly 2030-njy 
ýyla çenli 4,5 milli­
on maşgala elektrik 
energiýasy bilen 

üpjün ediler. Germaniýanyň ykdysadyýet 
we howa ministri Robert Habek bu taslama­
nyň bir wagtyň özünde iki maksada ýetmäge 
mümkinçilik berjekdigini aýdyp, Ýewropanyň 
energiýa howpsuzlygynyň hem-de howanyň 
bitaraplygynyň üpjün ediljekdigini belledi. 

Häzirki wagtda Daniýanyň we Germa­
niýanyň kenardan uzakdaky deňizüsti ýel 
turbinalarynyň önümçilik kuwwaty degiş­
lilikde, 1,5 hem-de 1 gigawat töweregidir. 

Täze taslamanyň durmuşa geçirilme­
gi bilen Daniýanyň Baltika deňzindäki 
önümçilik kuwwaty 3 gigawata ýeter. 

Germaniýa 2045-nji ýyla çenli ýyla­
dyşhana gazlarynyň howa goýberilişini 
nola düşürmegi maksat edinýär.

Merdan SEÝITLIÝEW, 
S.A.Nyýazow adyndaky Türkmen oba 

hojalyk uniwersitetiniň talyby.

Ýel energiýa  
tory dörediler

Geçirilen barlaglaryň birinde saz gu­
ralyny çalmagy öwrenmegiň pikir­

lenmek ukybyny ömürlik artdyrýandygy 
ýüze çykaryldy. Şotlandiýadaky Edinburg 
uniwersitetiniň bilermenleriniň geçiren bar­
lagyna görä, adamyň durmuşynyň ilkinji 
ýyllarynda saz guralyny çalyp bilmegi we 
öz saz guralynyň bolmagy garran çagynda 
hem pikirlenmek ukybyna täsir edýändigi 

anyklandy. 
Barlag 366 

adamda geçirilip, ola­
ryň 117-si çagalyk we 
ýetginjeklik döwrün­
de haýsydyr bir saz 

guralyny çalmagy öwrenipdirler. Olaryň köpü­
si pianino çalyp bilýän bolsa, akkordeon, gitara 
we skripka çalmagy bilýänler hem bar eken. 

Barlagyň netijeleri «Psychological 
Science» žurnalynda neşir edildi. Barlag 
adamyň sosial-ykdysady ýagdaýy, bilim 
alan ýyly we çagalyk ýyllaryndaky beýle­
ki ukyplary nazarda tutulanda hem saz öw­
renmegiň peýdalydygyny ýüze çykarypdyr. 

Aýgözel TOÝLYMYRADOWA, 
Türkmenistanyň Döwlet, hukuk we 

demokratiýa institutynyň ylmy işgäri.

Çagalykda saz  
öwrenmek beýnini 

güýçlendirýär

Iň gowy 
awiakompaniýalar

«Travel + Leisure» neşiri okyjylarynyň 
arasynda iň halaýan awiakompaniýa

larynyň haýsydygy barada pikir soralyşyk 
geçirdi. Pikir soralyşygyň netijesinde, dün
ýäniň iň gowy howa ýoly kompaniýasy
nyň sanawy mälim edildi. Her ýyl geçiril
ýän pikir soralyşykda okyjylardan uçaryň 
içiniň rahatlygynyň, ýolagçylara edilýän 
hyzmatlaryň we hödürlenýän tagamlaryň, 

müşderi hyz
matlarynyň hi
li barada baha 
berilmegi sora
lypdyr. Sanawa 
2014-nji ýylda 
e s a s l a n d y r y

lan «La Compagnie» kompaniýasy hem 
girizilipdir. Sanawda 27 ýyldan bäri birinji 
orny eýeläp gelýän «Singapore Airlines» 
öz ornuny saklap galdy. Ikinji ýeri «Qatar 
Airways», üçünji orny «Emirates» kom
paniýasy eýeledi. Bu üç kompaniýa ýörite 
baýrak bilen sylaglandy. «Turkish Airlines» 
hem-de «Korean Air» ilkinji bäşlikde özüne 
orun tapdy. Fransiýanyň «La Compagnie» 
kompaniýasy 6-njy, Täze Zelandiýanyň 
«Air New Zealand» kompaniýasy 7-nji bol
dy. Ýaponiýanyň «Japan Airlines» hem-de 
ANA (All Nippon Airways) kompaniýala
ry degişlilikde 8-nji we 9-njy ýeri eýeledi. 
Merkezi edarasy Gonkongda ýerleşýän 
«Cathay Pacific Airways» onlugy jemledi.

Polşaly bagban Sebastýan Suski 
dünýäniň iň uzyn hyýaryny ösdü

rip ýetişdirip, Ginnesiň rekordlar kitabyna 
girdi. Bu barada Ginnesiň rekordlar kitaby
nyň resmi saýtynda bellenilip geçilýär.

Angliýanyň Sa
utgempton şäherin
de ýaşaýan bagban 
hyýaryň «Cucumis 
sativus» görnüşi
ni ýyladyşhanada 

ösdürip ýetişdiripdir. Hyýaryň uzynlygy 
113,4 santimetr bolup, ozalky rekorddan 
6,4 santimetr uzyndyr.

Sebastýan 7 ýyldan bäri has uly möç
berdäki dürli gök-bakja önümlerini we mi
weleri ýetişdirmek bilen meşgullanýar. Ol 
Ýewropanyň ägirt uly bakja önümlerini ön
dürijiler assosiasiýasynyň meýletinçisidir.

Dünýäniň 
iň uzyn hyýary

Batareýa 
önümçiligini artdyrýar

Dünýäniň öňdebaryjy awtoulag öndürijileri­
niň biri bolan «Toyota» elektroulaglar üçin bata­
reýa önümçiligini artdyrýar. Munuň üçin maýa 
goýumlaryny yzygiderli köpeldýän ýapon bren­
di ABŞ-nyň Demirgazyk Karolina ştatyndaky 
zawodynda 5,6 milliard dollarlyk maýa goýum 
özleşdirer. «Toyota Battery Manufacturing North 
Carolina» atly desga 2025-nji ýylda işe giriziler. 
Bu taslamany durmuşa geçirmek üçin 3,8 mil­
liard dollar sarp ediler. 
Kompaniýa batareýa­
ly elektroulaglara isle­
giň yzygiderli ýokar­
lanýandygyna ünsi 
çekip, ABŞ-da özleş­
diriljek goşmaça maýa goýumlar bilen batareýa 
önümçiligi üçin iberiljek maýa goýum mukdary­
nyň 5,6 milliard dollara ýetjekdigini belledi. 

«Toyota» dizel we benzin ýangyçly ulaglar bi­
len bir hatarda gibrid we wodorod ýangyçly ulag­
laryň önümçiligini hem amala aşyrýar. Birnäçe 
ýyldan bäri awtoulag önümçiliginde Germaniýa­
nyň «Volkswagen» kompaniýasy bilen birinjiligi 
paýlaşýan «Toyota» elektroulag satuwynda hem 
birinji bolmagy maksat edinýär. Häzirki wagtda 
diňe elektroulag öndürýän «Tesla» bu ugurda bi­
rinji bolup, «Volkswagen»-iň hem tagalla etmegi 
bäsdeşligiň ýitileşmegine getirýär. Bu bolsa, ba­
halaryň arzanlamagyna getirýär. 

Güýz paslynyň gelmegi bilen ýüze 
çykyp biläýjek möwsümleýin ýiti 
respirator ýokanç keselleriniň 
öňüni almak maksady bilen, paslyň 
talaplaryna laýyklykda özüňi alyp 
barmak zerur bolup durýar.

1Bedeniň kesele garşy göre­
şijilik ukybynyň ýokary bol­

magyny gazanmak üçin sagdyn 
durmuş ýörelgesini berjaý etme­
li. Bedenterbiýe we sport bilen 
meşgullanyp, sagdyn iýmitlen­
meli. Ir säher bilen we agşamara 
arassa howada pyýada ýöremeli. 

2Her bir adam burnunyň nem­
li bardasyna oksolin melhe­

mini çalmagy endik edinmeli.

3Pasla görä geýinmeli we 
witamin С – askorbin tur­

şusyna baý önümleri iýmeli (miwe 
şirelerini, bally we limonly gök çaýy, itbu­
run demlemesini, alma we pyrtykal şire­
lerini içmeli, kelem, käşir, sogan, sarym­
sak we beýleki bakja önümlerini iýmeli).

4Wagtal-wagtal penjiräni ýa-da 
gapyny açyp, iş we öý otaglaryny 

ýelejiredip durmaly, ýöne şemalyň ug­
runda durmaly däl. Otaglarda zyýansyz­
landyryjy serişdeleri rejeli ulanyp, çygly 
arassalaýyş işlerini geçirmeli. Iş ýeriňiz­
de we öýüňizde yzygiderli ulanýan zat­
laryňyzy arassalamaly we zyýansyz­

landyrmaly. 

5Howanyň üýtgemegi bilen möw­
sümleýin keselleriň öňüni almak 

maksady bilen, milli tagamymyz bolan 
gyzyl burç goşulan unaşy iýmeli. Gyzyl 
burçuň düzümindäki fitonsidler, efir ýag­
lary, peýdaly maddalar adamyň bedeni­
niň kesele garşy göreş ukybyny ýokar­
landyrmaga ýardam berýär. 

6Ýiti respirator ýokanç keselleriniň 
ilkinji alamatlary ýüze çykan ýag­

daýynda hökman maşgala lukmanyna 
ýüz tutmaly. Lukman tarapyndan belleni­
len bejergini doly we dogry berjaý etmeli.

7Asgyrylanda, üsgürilende hökman 
elýaglyk bilen agzyňyzy we bur­

nuňyzy ýapmaly. 

8Ýurdumyzda hereket edýän şahsy 
we jemgyýetçilik arassaçylyk ter­

tip-düzgünleri berk berjaý etmeli. Agyz-
burun örtügini dogry we doly dakynma­

ly. Bir gezeklik agyz-burun örtügini her 
2 sagatdan çalyşmaly. Eliňizi elmydama 
arassa saklamaly we ýygy-ýygydan sa­
byn bilen ýuwmaly, howpsuz araçägi 
berjaý etmeli. 

9Derman serişdelerini özbaşdak, 
lukman bilen maslahatlaşman ka­

bul etmeli däl, esasan hem, bu antibakte­
rial serişdelerine degişli. Olary özbaşdak 

ulanmak birnäçe gaýra üzülmele­
re getirip biler we bedeniň kesele 
garşy durnuklylygyny peselder. 

10Arassa agyz suwuny 
ýa-da gaýnadylyp so­

wadylan suw içmeli.

11Bedeniň kesele gar­
şy durnuklylygyny ýo­

karlandyrmak üçin Gahryman 
Arkadagymyzyň «Türkmenista­
nyň dermanlyk ösümlikleri» atly 
köp jiltli ylmy-ensiklopedik kita­
bynda beýan edilýän itburun, ço­
pantelpek, buýanyň köki, narpyz, 

käkilik oty ýaly dermanlyk ösümliklerden 
taýýarlanan melhem çaýlary içmegi en­
dik edinmeli. 

12Möwsümleýin kesellere garşy 
sanjymlar hem biziň ýurdumyz­

da ýola goýlan. Her bir adam öz maşgala 
lukmany bilen maslahatlaşyp, olary hem 
kabul edip biler.

Türkmenistanyň Saglygy goraýyş we 
derman senagaty ministrliginiň

Saglygy goraýşyň habarlar merkezi.

Täze okuw ýyly başlandy
Başlangyjy 1-nji sahypada.
Bilimler we talyp ýaşlar gününiň sä­

herinde bilim ojaklarynyň daş-töweregi toý 
mähellesini ýadyňa salýar, ähli çagalary 
ýakymly duýgulara besleýär. Bilim işgärleri, 
okuwçylar, talyplar täze okuw ýylyna baş­
laýandyklaryna begenseler, ata-eneler öz 
perzentlerine hormatly Prezidentimiziň ta­
lap edişi ýaly, bilimdir terbiýe beriljekdigine, 
olaryň giň gözýetimli, ösen tehnologiýalar­
dan doly baş çykarýan, päk ahlakly, watan­
söýüji ýaşlar bolup ýetişjekdigine buýsan­
ýarlar. Bu okuw ýylynda öz zähmet ýoluna 
başlaýanlaryň hem-de ilkinji gezek talyp 
bolup okuw mekdepleriň gujagyna dolýan­
laryň şatlygynyň çägi ýok bolsa gerek. Yn­
san bagtynyň gül açýan şeýle döwründe 
ýaşamak, işlemek, okamak, gör, nähili bagt.

Geljegimiziň binýadynyň berkden-berk 
goýulmagy ýaş nesle berilýän bilimdir terbi­
ýe bilen bagly bolup durýar. Bu günki mekdep 
partasynda oturan okuwçy ertirki gün dürli 
käriň eýesi bolup, durmuşda öz ornuny tap­
magy başarmalydyr. Şu jähtden Gahryman 
Arkadagymyz 2007-nji ýylyň 15-nji fewra­
lynda «Türkmenistanda bilim ulgamyny kä­
milleşdirmek hakynda» Permana gol çekip­
di. Bu Perman Gahryman Arkadagymyzyň 
Türkmenistanyň Prezidenti diýen iň ýokary 
we jogapkärli wezipä ählihalk tarapyndan 
saýlanyp, işe başlandan soň kabul eden il­
kinji Permany bolupdy. Iň täze taryhymyza 
giren bu Perman täze döwrüň bilim syýasa­
tynyň düýbüni tutdy, ulgamy kämilleşdir­
mekde beýik işlere badalga berdi. 

Häzirki wagtda Arkadagly Serdarymyzyň 
baştutanlygynda bu ulgamy ösdürmek işle­
riniň rowaçlanyşy diýseň guwandyrýar. Şu 
ýylyň 8-nji iýulynda «Türkmenistanyň Pre­
zidentiniň ýurdumyzy 2022-2028-nji ýyl­
larda durmuş-ykdysady taýdan ösdürmegiň 
Maksatnamasynyň» kabul edilmegi, Pre­

zident maksatnamasynyň esasynda gel­
jek ýedi ýylda ýurdumyzda mekdebe çenli 
çagalar edaralarynyň 40-synyň, umumy 
bilim edaralarynyň 54-siniň, ýokary hünär 
bilim edaralarynyň 4-siniň bina edilmeginiň 
meýilleşdirilmegi hem muny tassyklaýar. 
Daşoguz welaýat Baş bilim müdirliginde 
berilýän maglumata görä, welaýatymyz bo­
ýunça umumybilim berýän orta mekdeple­
riň sany 525-e ýetdi. Mundan başga-da, 2 

sany ýöriteleşdirilen mekdep-internat, Da­
şoguz welaýat saglygy dikeldiş okuw-terbi­
ýeçilik toplumy hereket edýär. Bar bolan 111 
sany mekdebe çenli çagalar edaralarynda 
körpeleriň müňlerçesi terbiýelenýär. Şu tä­
ze okuw ýylynda ilkinji gezek ak mekdep­
leriň bosagasyndan ätleýän çagalaryň sany 
3600-den geçer. Munuň özi hormatly Pre­
zidentimiziň ýaş nesliň bilim-terbiýe almagy 
üçin edýän bimöçber tagallalarynyň netije­
sinde amala aşyrylýan  beýik işlerdir. Çün­
ki, bilim ulgamyny ösdürmezden kuwwatly, 
ösen döwleti gurmak mümkin däl. 

Dünýäniň ösen döwletleriniň islendiginiň 
durmuşyndaky haýsy ugruny alyp görseň 
ösen ylmy bar. Bu geçmişde-de şeýle bolup­
dyr, häzirem şeýle, geljekde-de şeýle bolar. 
Şonuň üçin ýurdumyzyň çagalar baglaryn­
dan başlap, ýokary okuw mekdeplerine çenli 
bilim ulgamynda düýpli özgerişlik edildi.

Gahryman Arkadagymyzyň gol çeken 

Kararlary bilen tassyklanan «Türkmenis­
tanda on iki ýyllyk umumy orta bilime 
geçmegiň Konsepsiýasynyň», «Türkme­
nistanda sanly bilim ulgamyny ösdürme­
giň Konsepsiýasynyň», «Türkmenistanda 
daşary ýurt dillerini okatmagy kämilleşdir­
megiň Konsepsiýasynyň» maksatlaryna 
we wezipelerine laýyklykda, okatmagyň 
öňdebaryjy usullary, ylmyň gazananla­
ry, innowasiýa tehnologiýalar bilim we 

terbiýeçilik işlerinde giňden ulanylýar. 
2020-nji ýylyň 22-nji maýynda «Türkme­
nistanda çaganyň irki ösüşini we mekdebe 
taýýarlygyny ösdürmek babatda 2020-
2025-nji ýyllarda mekdebe çenli çagalar 
edaralarynyň işini kämilleşdirmegiň Mak­
satnamasy» tassyklandy. Maksatnama­
nyň esasy maksady mekdebe çenli çaga­
lar edaralaryna döwrebap tehnologiýalar 
ornaşdyrmak arkaly kämilleşdirmekden, 
çagalara bilim we terbiýe bermegiň hilini 
ýokarlandyrmakdan we mekdebe taýýar­
lygyny üpjün etmekden ybaratdyr. Bu­
laryň ählisi eziz Watanymyzyň geljekki 
ösüşini üpjün etmekde ylymly, bilimli, giň 
dünýägaraýyşly, bäsleşige ukyply, ýoka­
ry medeniýetli, sagdyn nesli kemala getir­
megi üpjün etmäge ýardam edýär. 

Ýaş nesillere durnukly bilim we asylly 
terbiýe bermek ýaly wajyp meseläniň oňyn 
çözülmeginde mugallymlara uly jogapkär­

çilik düşýär. Bu jogapkärli wezipäni göwne­
jaý çözmekde Gahryman Arkadagymyzyň 
jöwher zehininden dörän atalyk kitaplary 
mugallymlara ýol-ýörelge görkeziji şam­
çyragdyr. Bu kitaplaryň many-mazmuny­
ny okuwçylaryň aňyna ýetirmek, kalbyna 
ornaşdyrmak bilim işgärleriniň wajyp borjy 
bolup durýar. Biz ata-ene hökmünde-de 
bu ýankitaplarda nygtalýan borçlara dog­
ry düşünip, olary berjaý etsek, päk ýürekli, 

ylymly-bilimli, zähmetsöýer, halka, Wata­
na, hormatly Prezidentimize wepaly nesli 
ýetişdirmekde uly iş bitirdigimiz bolar.

Bilimler we talyp ýaşlar güni göwünlere 
ýakym berýär. Çünki bu baýram şatlyga, 
şowhuna, göwün ýüwürtmelere baýdygy, 
çagalaryň arzuwlarynyň hasyl boýandygy, 
olaryň bilimler dünýäsine aralaşýandygy bi­
len tapawutlanýar. Goý, täze okuw ýylynda 
hem Gahryman Arkadagymyz tarapyndan 
başlanan we yzygiderli, maksatnamalaýyn 
amala aşyrylýan, hormatly Prezidentimiz 
tarapyndan mynasyp dowam etdirilýän bi­
lim özgertmeleri üstünliklere beslensin.

Jumagül Hojaýewa,
Türkmenistanyň Kärdeşler 

arkalaşyklarynyň Daşoguz welaýat 
birleşmesiniň pudaklar boýunça 
utgaşdyryjysy, Türkmenistanyň 

ussat mugallymy.

Saglygym – baýlygym
Başlangyjy 1-nji sahypada.
Bu döwürde milli saglygy goraýyş ul­

gamy halkara derejä çykarylyp, dünýäniň öň­
debaryjy kompaniýalary, ylmy-lukmançylyk 
merkezleri bilen hyzmatdaşlyk giňeldildi.

Türkmenistan saglygy goraýyş ulgamyn­
da Bütindünýä Saglygy Goraýyş Guramasy, 
BMG we onuň düzüm edaralary bolan Ça­
galar gaznasy, Ilat gaznasy, Ösüş maksat­
namasy we beýleki abraýly halkara gura­
malary bilen hyzmatdaşlygy amala aşyrýar. 
Hormatly Prezidentimiziň tagallasy bilen 
ýurdumyzda geçirilýän halkara ylmy mas­
lahatlardyr duşuşyklar bu ulgam boýunça 
hyzmatdaşlygy ösdürmäge we hyzmatdaş­
laryň sanyny artdyrmaga şert döredýär.

Türkmenistanyň Milli Geňeşiniň Halk 
Maslahatynyň Başlygy, ýurdumyzyň 
Ylymlar akademiýasynyň akademigi, luk­
mançylyk ylymlarynyň doktory, professor 
Gurbanguly Berdimuhamedowyň «Türk­
menistanyň dermanlyk ösümlikleri» atly 
köp jiltli ylmy-ensiklopedik işi ýurdumyzyň 
baý ösümlik dünýäsi hem-de halk lukman­
çylygynyň gadymy däpleri bilen gyzyk­
lanýan giň okyjylar köpçüligi, ylaýta-da, 
bu ugurda iş alyp barýan hünärmenler üçin 
ýakyn gollanmadyr. Bu düýpli işiň esa­
synda ylmyň soňky gazananlarynyň we 
ata-baba dowam edip gelýän halk lukman­
çylygynyň iň naýbaşy tejribesiniň bilelik­
de utgaşandygyna kitaby okanyňda has 
hem anyk göz ýetirýärsiň. Onda Gündogar 
lukmançylygynyň görnükli alymlarynyň 

hem-de «tebigy dermanhana» yzygiderli 
ýüzlenýän türkmen tebipleriniň nesilden-
nesle geçip gelýän kämil tejribesi bar.

Gün nuruna baý, topragy keremli, suwy 
tenekar ýurdumyzda ösýän ösümlikleriň 
her biri gymmatly dermanlyk häsiýetine 
eýedir. Gahryman Arkadagymyzyň «Türk­
menistanyň dermanlyk ösümlikleri» atly 
köp jiltli ylmy-ensiklopedik kitabynda hem 

bu barada giňişleýin beýan edilýär. 
Kitabyň sahypalarynda dermanlyk 

ösümlikleriň, şol sanda belli bir ýerde duş 
gelýän, endemik ösümlikleriň melhemlik 
häsiýetleri, olary ylmy we halk lukmançyly­
gynda ulanmagyň mümkinçilikleri jikme-jik 
beýan edilýär. Alym Arkadagymyz olaryň 
öwrenilmegine ömrüniň köp ýylyny bagyş­
lady. Bu ylmy-ensiklopediýa türkmen top­
ragynda ösýän, asyrlaryň dowamynda dürli 
keselleri bejermek üçin netijeli ulanylýan 
ösümlikleriň melhemlik häsiýetleri barada­
ky bilimleriň hazynasy bolup durýar. Onda 
dermanlyk ösümlikleriň suratlary, beýany, 

biologik aýratynlyklary, ösýän ýerleri, te­
bigy gorlary, dermanlyk çig maly, himiki 
düzümi, taýýarlanyş we ulanylyş usullary 
yzygiderlilikde getirilýär. Munuň özi islen­
dik okyja düşnükli bolup, her bir maşgala 
üçin ýakyn gollanma hökmünde peýdalan­
maga mümkinçilik döredýär.

«Saglyk» Döwlet maksatnamasyna la­
ýyklykda, häzirki wagtda «Türkmenderman­
senagat» birleşiginiň «Saglyk» derman kär­
hanasy ýerli çig mallardan peýdalanmagyň 
netijesinde 150-ä golaý derman serişdesini 
öndürýär. Buýan kökünden täze önüm – der­
man görnüşli gerdejigiň we zenjebilli buýanly 
şerbetiň önümçiligi hem ýola goýuldy.

Ýurdumyzda dünýä derejeli halkara 
saglyk merkezleriniň hem-de şypahana­
laryň ençemesi gurlup ulanylmaga berildi. 
Diýarymyzyň gözel künjeklerinde tebigy 
melhemleri bilen meşhur bolan şypaha­
nalarda adamlar saglygyny dikeldýärler. 
Ýurdumyzda halkymyzyň saglygy, eşret­

li durmuşda ýaşamagy üçin 

ähli şertler döredilýär.
Hormatly Prezidentimiz 23-nji awgust­

da dikuçarda paýtagtymyz boýunça uçuşy 
amala aşyryp, Aşgabadyň durmuş düzümini 
mundan beýläk-de toplumlaýyn kämilleş­
dirmegiň taslamalary bilen tanyşdy. Olaryň 
arasynda paýtagtymyzda gurulmagy meýil­
leşdirilýän saglygy goraýyş ulgamyna de­
gişli käbir desgalar, hususan-da, 160 orun­
lyk Halkara pediatriýa merkezi, «Çoganly» 
ýaşaýyş toplumynyň çäginde 500 orunlyk 
Halkara onkologiýa ylmy-kliniki merkezi we 
«Köşi» ýaşaýyş toplumynda Stomatologiýa 
merkezi hem bar. Olarda ýokary hilli we dün­
ýä ülňülerine doly laýyk gelýän lukmançy­
lyk hyzmatlary ýerine ýetiriler.

Goý, hormatly Prezidentimiziň jany sag, 
ömri uzak bolsun, il-ýurt bähbitli, umumadam­
zat ähmiýetli alyp barýan işleri rowaç alsyn.

Rejep KARADURDYÝEW, 
S.A.Nyýazow adyndaky Türkmen oba 

hojalyk uniwersitetiniň maldarçylyk we 
weterinariýa ylmy önümçilik merkeziniň 

bölüm müdiri.

Maşgala hakyndaky 
kanunçylygyň 
hukuk esaslary

Başlangyjy 1-nji sahypada.
Her bir maşgalany häzirki 

zaman öýi ýa-da jaýy bilen üpjün 
etmek meniň esasy aladalary­
myň biri bolar» diýip belläp geç­
megi hem-de Esasy Kanunymyz­
da berkidilen: «Maşgala, enelik, 
atalyk we çagalyk döwletiň gora­
gynda durýarlar» diýen kada hem 
ýurdumyzda maşgalanyň döwlet 
tarapyndan goralýandygynyň 
aýdyň subutnamasydyr.

Maşgala diýlende, birek-bire­
ge kömek bermäge borçly hem-
de biri-biriniň öňünde ahlak we 
hukuk taýdan jogapkärçiligi bo­
lan, şonuň ýaly-da bilelikde umu­
my hojalygy ýöredýän şahslaryň 
özara baglaşan nikasynyň ýa-da 
gandüşer garyndaşlygynyň esa­
synda döreýän kiçi sosial topary­
na düşünilýär. 

Türkmenistanyň Konstitusiýa­
synyň 40-njy maddasynda «Nika 
ýaşyna ýeten erkek bilen aýalyň 
özara razylygy boýunça nikalaş­
maga we maşgala gurmaga hu­
kugy bardyr. Maşga­
la gatnaşyklarynda 
är-aýal deňhukukly­
dyrlar» diýip berki­
dilen hukuk kadasy 
halkara hukugynyň 
umumy ykrar edi­
len kadalary bolan 
«Adam hukuklary 
hakyndaky Ählumu­
my Jarnamanyň» 
16-njy maddasynda 
kämillik ýaşyna ýeten erkekleriň 
we aýallaryň jyns, millet ýa-da 
din tapawudy boýunça hiç hili 
çäklendirmesiz nikalaşmaga we 
maşgala gurmaga hukugy bar. 
Nika diňe nikalaşýan taraplaryň 
ikisiniň-de erkin we doly razyly­
gy bar mahaly baglaşylyp bilner. 
Maşgala jemgyýetiň tebigy we 
esasy düzüm parçasydyr hem-
de onuň jemgyýetiň we döwletiň 
goragyna hukugy bardyr. Şonuň 
ýaly-da, erkek bilen aýalyň ni­
kalaşmaga we maşgala gurmaga 
bolan hukuklary ençeme beýleki 
möhüm halkara hukuk namala­
rynda öz beýanyny tapýar.

Esasy Kanunymyzda maşga­
la barada berkidilen hukuk ka­
dasynyň astynda 2012-nji ýylyň 
10-njy ýanwarynda Türkmenista­
nyň Maşgala kodeksi kabul edildi. 
Türkmenistanyň maşgala kanun­
çylygy, maşgalany goldamaga 
we goramaga gönükdirilen döw­
let syýasatynyň hukuk esaslary­
nyň kemala getirilmegi, onuň yk­
dysady taýdan özbaşdaklygy we 
ähli agzalarynyň hal-ýagdaýy­
nyň ýokarlanmagy üçin şertleri 
döretmek arkaly maşgala hakyn­
da alada edilmegine, maşgalalara 
döwlet kömek pullarynyň tölenil­
meginiň üpjün edilmegi, olaryň 
saglygynyň goralmagy, durmuş 
infrastrukturasyny ösdürmek, 
şeýle hem maşgalany, eneligi we 
çagalygy, atalygy goramak ba­
batda döwlet syýasaty­
ny durmuşa 

geçirmäge gönükdirilen döwlet 
syýasatynyň hukuk esaslarynyň 
döredilmegini we durmuşa geçi­
rilmegini maksat edinýär. Şeýle 
hem maşgala gatnaşyklarynyň 
erkek bilen aýalyň meýletin ni­
ka baglaşmagynda, är-aýalyň 
maşgaladaky hukuklarynyň 
deňliginde, biri-birine söýgi we 
hormat bilen düşünişmegi, kö­
mek bermegi esasynda we ähli 
maşgala agzalarynyň maşgala­
nyň öňündäki jogapkärçilik duý­
gusynda gurulmagy, är-aýalyň, 
ata-enäniň we maşgalanyň beý­
leki agzalarynyň hukuklarynyň 
we borçlarynyň ýola goýulmagy 
we olaryň amala aşyrylmagy­
nyň üpjün edilmegi, çagalaryň 
hukuklarynyň ýola goýulma­
gy, çaganyň dogulmagyna çenli 
we doglandan soňky hukuk we 
beýleki goragy, her bir çaganyň 
ösmegi, kemala gelmegi üçin 
amatly şertleriň üpjün edilmegi, 
eneligiň we çagalygyň, atalygyň 
goralmagy maşgala kanunçyly­

gynyň wezipeleri bolup durýar.
Türkmenistanyň Prezidentiniň 

«Türkmenistanda ýaş maşgala­
laryň ýaşaýyş-durmuş şertlerini 
has-da gowulandyrmak hakyn­
da» Kararynda Türkmenistanyň 
ygtyýarly banklary resmi taý­
dan nikalaşyp, durmuş guran ýaş 
maşgalalara olaryň ýüztutma­
laryna laýyklykda, zerur bolan 
öý goşlaryny we hojalyk haryt­
laryny satyn almak üçin girew 
goýmazdan, zamunlyk esasyn­
da ýyllyk 1 göterim bilen 3 ýyl 
möhlete 6 müň manada çenli 
möçberde ýeňillikli karzlarynyň, 
ýaşaýyş jaýyny (öýi) doly baha­
syna satyn almak üçin ýyllyk 1 
göterim we esasy bergini üzmek 
boýunça 5 ýyla çenli ýeňillik­
li döwür bilen otuz ýyl möhlete 
gozgalmaýan emläk karzlarynyň 
berilmegi ýurdumyzda maşga­
lalara uly goldaw berilýändigine 
aýdyň şaýatlyk edýär.

Hormatly Prezidentimiziň her 
bir türkmen maşgalasyny dur­
muş taýdan goramakda we gol­
damakda alyp barýan asylly işle­
ri uly üstünliklere beslensin.

Süleýman ÝAZBERDIÝEW,
Türkmenistanyň Içeri işler 
ministrliginiň institutynyň 

mugallymy, polisiýanyň 
leýtenanty.

Berkarar döwletiň täze eýýamynyň 
Galkynyşy döwründe hormatly 
Prezidentimiziň taýsyz tagallalary 
bilen halkymyzyň abadan hem 
parahat durmuşda ýaşamagy üçin 
ägirt uly işler amala aşyrylýar.

Her ýylyň sentýabr aýy­
nyň 1–30-y aralygynda 

ýurdumyzda «Ýol hereketiniň 
howpsuzlygy – ömrümiziň 
rahatlygy» atly biraýlyk ge­
çirilýär.

Bütindünýä Saglygy Gora­
ýyş Guramasynyň yglan eden 
«Ýol hereketiniň howpsuzly­
gyny üpjün etmek boýunça 10 
ýyllyk Maksatnamasyny» dur­
muşa geçirmek üçin 2012-nji 
ýylyň 31-nji martynda «Ýol he­
reketiniň howpsuzlygy hakyn­
da» Türkmenistanyň Kanuny 
kabul edildi.

Gahryman Arkadagymyzyň tagal­
lalary bilen, ýurdumyzda ýaş nesliň 
sagdyn ösmegi, bagtyýar durmuşda 
ýaşamagy babatda uly işler amala aşy­
rylýar. Şol derwaýys işleriň möhüm 
bölegi hem olaryň saglygyny goramak 
maksady bilen, köçelerde howpsuzlyk 
düzgünleriniň doly ýerine ýetirilmegini 
gazanmakdyr.

Ýurdumyzyň ýol-ulag düzümi yşyk­

lar bilen kadalaşdyrylýan çatryklary, 
köprüleri, ýerüsti hem ýerasty geçelge­
leri, awtoduralgalary we beýlekileri öz 
içine almak bilen, pyýadalaryň müm­
kinçiliklerini has-da giňeldýär. Häzirki 
wagtda paýtagtymyzyň çäklerinde al­
nyp barylýan gurluşyk işleriniň netije­
sinde döwrebap köprüleriň, halkalaýyn 
aýlaw ýolunyň we goşmaça ýol şahala­

rynyň sany barha artýar. 
Bu bolsa köçelerde ugur­
laryň hereketini sazlaşdyr­
maga mümkinçilik berýär. 

Hormatly Prezidentimiz 
ýol-ulag hadysalarynyň öňü­
ni almak, sürüjileriň hem-de pyýada­
laryň ýol hereketiniň düzgünlerini ber­
jaý etmegine berk gözegçiligi amala 
aşyrmak, ulagy dolandyrmagyň, ýol­
larda özüňi alyp barmagyň medeni­

ýetini ýokarlandyrmak, ýol hereketini 
kadalaşdyrýan ulgamy has-da kämil­
leşdirmek, ýoluň ýagdaýyny degişli 
derejede saklamak ýaly ugurlara yzy­
giderli üns berýär. Paýtagtymyzda 
ulag hereketiniň artýandygyny naza­
ra almak bilen, degişli işleri guramak 
meselelerine döwrebap serişdeleriň 
we usullaryň esasynda çemeleşil­

ýär. Munuň özi ýol hereketiniň 
howpsuzlygyny üpjün etmek, 
ýollarda howpsuz şertleri dö­
retmegi hil taýdan täze derejä 
çykarmak boýunça hormatly 
Prezidentimiziň tagallasy bi­
len amala aşyrylýan işleriň 
rowaçlanýandygyna şaýatlyk 
edýär.

Öz saglygymyza, durmuşy­
myza howp salýan hadysalar­

dan ägä bolalyň, seresaplygy 
elden bermäliň! 

Raýatlaryň saglygy, aba­
dan durmuşy we ýol­
larymyzyň howpsuz­
lygy ugrunda taýsyz 

tagallalary edýän hormatly 
Prezidentimiziň jany sag, 
ömri uzak, il-ýurt bähbitli iş­

leri hemişe rowaç bolsun.

Ogulgerek Çarygulyýewa, 
Gaýragoýulmasyz tiz kömek 

merkeziniň fizioterapiýa we bejeriş 
bedenterbiýe bölüminiň müdiri.

«Ýol hereketiniň 
howpsuzlygy – ömrümiziň rahatlygy»

Güýz paslynda 
saglygyňyzy goramak üçin maslahatlar

Jelaleddin Meňburunyň ýadygärligi 
açyldy. 29-njy awgustda Özbegistanyň Ürgenç 
şäherinde beýik serkerde we 
döwlet işgäri Jelaleddin Meň
burunyň ýadygärliginiň açylyş 
dabarasy geçirildi. Bürünçden 
ýasalan heýkeliň beýikligi pos
tamenti bilen bilelikde 25 metre ýetýär. Heýkeliň 
umumy agramy 50 tonnadan gowrak.

Itler hem begenjinden aglaýarlar. Ýa
pon alymlarynyň geçiren barlaglarynda itleriň 
begenjinden aglamaga ukyp
lydygy belli boldy. Synag 
wagty alymlar itleriň öz eýele
ri bilen duşuşmazyndan öň we 
soň döken gözýaşlaryny de
ňeşdirdiler. Netijede, itleriň eýeleri bilen duşu
şanlarynda gözýaş dökýändikleri belli boldy.

Milli işleklä ýadygärlik. Başgyr
dystanyň Buzdýak obasynda sebitiň milli iş
leklisi bolan beleşiň ýadygär
ligi oturdyldy. Ýadygärlikde 
agramy 350 kilogram bolan 
tegelek metal işlekli mejimä
niň üstünde dur, mejime hem 
başgyrt halkynyň kuraý milli 
tüýdügini alamatlandyrýan metal turbalaryň 
üstünde ýerleşdirilipdir.

Äpet kädi ýetişdirdi. Russiýada agramy 
900 kilogram bolan kädini Podmoskowýäniň 
Luhowis diýen ýerinden bolan 
agronom Andreý Gusýew ýe
tişdirdi. Ol bäş ýyl bäri mämişi 
reňkli miweleri ösdürip ýetiş
dirýär. Agronom ullakan kädi
leri ösdürip ýetişdirmek üçin diňe organiki dö
künleri ulanypdyr.

1200 ýyllyk jaý. Arheologlar Ysraýylyň 
Negew çölünden 1200 ýyllyk kaşaň jaý tap
dylar. Jaýyň baý ýer eýesine 
degişlidigi çak edilýär. Diwar
lar we pollar freskler bilen be
zelipdir. Arheologlar bu tapyn
dynyň miladydan öňki VIII-IX asyrlarda 
Negewdäki gündelik durmuşy öwrenmäge 
kömek eder diýip hasaplaýarlar.

Dinozawryň aýak yzy tapyldy. ABŞ-nyň 
Tehas ştatyndaky Dinozawr jülgesinde guraklyk 
sebäpli derýalaryň çekilmegi 
netijesinde onuň akýan ugrun
dan 113 million ýyl ozalky dino
zawryň aýak yzy tapyldy. Bi
lermenleriň aýtmagyna görä, dinozawryň boýy 
15 metre, agramy 7 tonna deň bolupdyr.

Kofe we palma ministrlikleri döredildi. 
Papua-Täze Gwineýanyň Premýer-ministri 
Jeýms Marape oba hojalyk 
önümçiligini ösdürmek boýun
ça alnyp barylýan işleriň çä
ginde ýurtda kofe we palma 
ýagy ministrliklerini döretdi. Soňky ýyllarda bu 
ýurduň kofesi has islegli bolup, ABŞ, Awstrali
ýa we Ýaponiýa ýaly ýurtlara eksport edilýär.

Dunaýyň suwy peseldi. Dunaý derýa
synyň suwy soňky gezek 80 ýyl mundan ozal 
hasaba alnan derejä çenli 
azaldy. Ölçeýiş 23-nji aw
gustda Bolgariýanyň Ruse şä
heriniň golaýynda geçirildi. 
Derýanyň derejesi «nol» belliginden 72 santi
metr peseldi. Ol öň, takmynan, 80 ýyl mun
dan ozal şeýle derejede peselipdi.

«Jeýms Webb»-iň açyşy. «Jeýms 
Webb» kosmos teleskopy, Gün ulgamynyň da
şyndaky planetanyň atmosfe
rasynda kömürturşy gazynyň 
ilkinji anyk subutnamasyny bel
lige aldy. Bizden 700 ýagtylyk 
ýyly uzaklykda günpisint ýyldyzyň daşyndan 
aýlaýan gaz ägirdi planetanyň emele gelşi bara
da möhüm maglumatlary berýär.

Tapawutly ekizler dünýä indi. Beýik 
Britaniýanyň Nottingem şäheriniň ýaşaýjysy 
Şantel Broýton biri akýagyz, 
beýlekisi bolsa garaýagyz bo
lan ekizleri dünýä inderdi. Gör
lüp oturylsa, Şanteliň adamsy 
ýarym şotlandiýaly, ýarym ýamaýkaly bolup, 
ýaş enäniň babasy nigeriýaly eken.

Dünýä habarlary

gysga setirlerde

1969-njy ýylyň 2-nji sentýabrynda ame
rikan inženeri Leonard Kleýnrokyň ýolbaşçy
lygyndaky alymlar topary bir kompýuterden 
beýlekisine kabel arkaly maglumat geçiriş ka
nalyny döretmegi başardylar. Bu internet 
döwrüniň başlangyjy hasaplanýar.

Italiýanyň ultra şagçylarynyň lideri, 
«Italiýanyň doganlary» partiýasy
nyň başlygy Jorja Meloni sentýabr 

aýynda geçiriljek saýlawlarda özüni ýurduň 
Premýer-ministri wezipesine dalaşgär gör
kezmekçidigini mälim etdi.

– Men saýlawlara gatnaşmaga taýyn. Biler
menleriň pikiriçe, häzir italiýalylaryň köpüsi biziň 
partiýamyzy goldaýar – diýip, «Italiýanyň do
ganlary» partiýasynyň lideri Jorja Meloni aýtdy.

Jorja Meloniniň «Italiýanyň doganlary» 
partiýasy Silwio Berluskoniniň «Öňe, Italiýa!» 
koalisiýasynyň bir bölegi hökmünde saýlaw
lara gatnaşar. Häzirki wagtda ýurtda geçirilen 
pikir soralyşyklarda «Italiýanyň doganlary» 
bileleşikdäki hyzmatdaşlaryndan öňde barýar.

21-nji iýulda Italiýanyň Premýer-ministri 
Mario Dragi öz hökümetini goldaýan uly bile

leşik dargandan soň işinden çekildi. Prezident 
Serjo Mattarella parlamenti ýatyryp, 25-nji 

sentýabrda nobatdan daşary saýlawlaryň 
geçiriljekdigini mälim etdi. Bilermenleriň aýt
maklaryna görä, «Italiýanyň doganlary» uly 
abraýdan peýdalanyp, onuň lideri Jorja Melo
ni ýeňiş gazanan halatynda Italiýa hökümeti
ne ýolbaşçylyk etjek ilkinji zenan bolar.

Meloni saýlawlara gatnaşar
Alžir bilen Fransiýanyň arasyndaky  
hyzmatdaşlygy täzeden dowam etdir­

mek barada bilelikdäki jarnama gol çekildi. Bu 
resminama Alžiriň halkara howa menzilinde 
geçirilen dabarada Alžiriň Prezidenti Abdel­
majid Tebbun we bu ýurda resmi sapar bi­
len baran Fransiýanyň Prezidenti Emmanuel 
Makron tarapyndan gol çekildi.

Çäräniň dowamynda Abdelmajid Tebbun 
fransuz kärdeşiniň üç günlük saparynyň «iki­
taraplaýyn gatnaşyklar üçin juda zerurdygyny 
we peýdalydygyny» belledi.

Iki ýurduň Prezidentleri ýokary bilim we yl­
my barlaglar boýunça hemişelik hyzmatdaşlygy 
ýola goýmak baradaky hökümetara şertnama­
syna goşmaça hökmünde, derman senagaty, 
sport we beýleki ugurlarda hyzmatdaşlygy ýola 
goýmak barada bäş şertnama gol çekdiler.

Şeýle hem taraplar Alžiriň 1962-nji ýy­
la çenli öz garaşsyzlygyna eýe bolýança iki 
ýurduň taryhy geçmişini ýatlamak bilen bag­

lanyşykly meseleleri çözmek üçin taryhçy­
laryň bilelikdäki toparyny döretmek barada 
ylalaşdylar. Emmanuel Makronyň bu sapa­
rynda iki döwletiň arasyndaky hyz­
matdaşlygy berkitmek mak­
sat edinilýär.

Hyzmatdaşlygyny dikeldýär

ŞHG-niň
sammitine niýetlenen merkez

Sentýabr aýynda Şanhaý Hyz­
matdaşlyk Guramasynyň (ŞHG) 

döwlet Baştutanlarynyň sammitiniň 
geçiriljek ýeri bolan «Silk Road Samar­
kand» syýahatçylyk merkezi Özbe­
gistanyň Samarkant şäherinde açyldy. 
Merkeziň açylyş dabarasyna ýurduň 
Prezidenti Şawkat Mirziýoýew gatnaşdy.

260 gektardan gowrak meýdan­
da gurlan merkeziň iki tarapyndan 
hem kanal geçýär. Bu ýerde jemi 1,2 
müňe golaý otagy bolan sekiz myh­
manhana, şol sanda, ýurtdaky ilkinji 
iki sany bäş ýyldyzly myhmanhana, 
Ebedi şäher kerwensaraýy we ŞHG-ä 
agza ýurtlaryň Baştutanlarynyň 15-
16-njy sentýabrda geçiriljek sammi­
tiniň kongres zaly guruldy. 18 müň 
inedördül metre deň bolan kongres 
merkeziniň meýdanynda 3,5 müň 
adamlyk 13 konferensiýa zaly bar.

Soňky ýyllarda Samarkandy syýa­
hatçylyk merkezine öwürmek üçin köp 
işler geçirildi. Şawkat Mirziýoýew açylyş 
dabarasynda «Täze açylan syýahatçylyk 
merkeziniň bu ýolda möhüm ädimdigi­

ni» aýtdy. Özbegistanyň Prezidenti mer­
keziň gurluşygynda ýerli binagärligiň, 
taryhy we medeni däp-dessurlaryň göz 
öňünde tutulandygyny  belläp geçdi.

Wise-premýer, Özbegistanyň Sy­
ýahatçylyk we medeni miras ministri 
Aziz Abduhakimow bu merkeziň baş 

potratçylarynyň «Enter Engineering» 
kompaniýasy we «Ýüpek ýoly» gazna­
sy bolup, Şweýsariýanyň hem-de öz­
bek banklarynyň göni maýa goýumla­
ry arkaly bina edilendigini aýtdy.

ŞHG 2001-nji ýylda döredilen hal­
kara guramadyr. Oňa Hindistan, Gaza­
gystan, Hytaý, Gyrgyzystan, Russiýa, 
Täjigistan, Pakistan we Özbegistan gir­
ýär. Synçy ýurtlar – Owganystan, Be­
larus, Eýran we Mongoliýa, hyzmat­
daş ýurtlar – Azerbaýjan, Ermenistan, 
Kamboja, Nepal, Türkiýe we Şri-Lanka. 
ŞHG-niň 2021-nji ýylyň sentýabr aýyn­
da Duşenbe şäherinde geçirilen sam­
mitinde Eýrany gurama kabul etmek 
we Müsüre, Katara we Saud Arabys­
tanyna gepleşik boýunça hyzmatdaş 
derejesini bermek tertibi başlandy. Şu 
ýyl Belarus ŞHG-ä doly agza bolmak 
üçin resmi taýdan ýüz tutdy.

Fransiýanyň Prem
ýer-ministri Elizabet 
Born ýurduň daşky 

gurşaw özgerişlerini çaltlan
dyrmak maksady bilen 1,5 
milliard ýewro möçberindäki 
«ýaşyl» gaznanyň döredil
ýändigini habar berdi.

Fransiýanyň Premýer-mi
nistri «Le Parisien» gazetine 
beren interwýusynda «ýa
şyl» gaznanyň serişdeleriniň 
«ýyladyşhana gazlarynyň 
zyňyndylaryny azaltmak we 
howanyň üýtgemegine uý
gunlaşmak boýunça çözgüt

leri ornaşdyrmak» maksady 
bilen ýerli häkimiýetlere bö
lünip beriljekdigini aýtdy.

Onuň sözlerine görä, ýa
kyn wagtda energiýa meýil
namasy we daşky gurşawy 
meýilleşdirmek boýunça uzak 
möhletleýin hereket meýilna
masy hödürlener.

– Ekologiýa geçişini çaltlan
dyrmak maksady bilen bu me
ýilnama arkaly durmuşymyzyň 
ähli ugurlarynda hereket edip, 
gurluşyk, ulag, senagat, oba 
hojalygy, suw ätiýaçlyklary
nyň dolandyrylyşy ýaly ugur
larda uly işleri berjaý ederis – 
diýip, Elizabet Born belledi.

– Howanyň üýtgeýändigi 
hakykat. Biziň her birimiz ony 
şu tomusda başdan geçirdik. 
Şonuň üçin uýgunlaşmaga tiz 
hereket etmeli. Biziň fransuzla
ra hakykaty aýtmagymyz gerek 
– diýip, Premýer-ministr belledi.

«Ýaşyl» gazna esaslandyrylar

Beýik Britaniýada Ýer ýüzüniň tokaýlarynyň 3D 
kartasyny işläp düzmek maksady bilen emeli hem­

ra döredildi. BIOMASS atly emeli hemra, dünýäde ilkinji 
P-diapazonynyň radary berkidiler. Ol uzynlygy 70 santi­
metr bolan tolkunlarda hereket edip, has gaty jisimlere 
aralaşmak ukyby bilen tapawutlanýar.

Gural tokaý örtüginiň topraklaryna aralaşyp, sintez­
lenen apertura radiolakatoryny ulanmak arkaly, tokaý 
kartasyny jikme-jik işläp düzer. Netijede, alymlar tokaý 
biomassasynyň möçberine gönüden-göni baha berip, 
agaçlaryň çapylmagynyň howanyň üýtgemegine edýän 
täsirini kesgitläp bilerler.

Şeffild uniwersitetiniň emeli hemrany işläp düzüjileri 
ýalňyşlyk ähtimallygyny azaltmak we ýagdaýy synlamak 
maksady bilen şol bir ýeri birnäçe gezek skanirlemegiň 
aýratyn möhümdigini nygtaýarlar.

– Netijede, biz tokaýlaryň 3D-kartasyny dörederis – 
diýip, taslamanyň ylmy ýolbaşçysy, Şeffild uniwersitetiniň 
professory Şon Kwigan aýdýar.

Häzirki wagtda gurnama we synag tapgyryndaky bu 
enjamy 2023-nji ýylyň ahyrynda uçurmak meýilleşdiril­
ýär. Şeýle tehnologiýa mundan öň bar bolan barlag usul­

laryna garanyňda, has doly we giň möçberde maglumat 
almaga mümkinçilik berer. BIOMASS bäş ýylyň dowa­
mynda her alty aýdan tokaýlary öwrener. Alymlar şeýle 
çemeleşme bilen gizlin ýatan arheologik çäkleriň üstüni 
açyp boljakdygyny hem belleýärler.

3D kartasy dörediler

Germaniýada «Alstom» kompaniýasy­
nyň dünýäde ilkinji wodorod ýangyjynda 

işleýän ýolagçy otlulary işe girizildi. Bu bara­
da Aşaky Saksoniýanyň ulag kompaniýasy­
nyň wekili Karmen Şwabl habar berdi. Onuň 
aýtmagyna görä, ilkibaşda wodorod ýangy­
jy bilen işleýän bäş sebit otlusy Kukshafen, 
Bremerhafen, Bremerfýorde we Bukstehude 
şäherleriniň arasynda 126 kilometrlik ugur bo­
ýunça gatnaw eder. Şeýlelik bilen, Aşaky Sak­
soniýa sebitinde wodorod bilen işleýän otlula­
ryň taryhy başlanar. 

Wodorod bilen işleýän sebit otlulary 15 sa­
ny dizel otlusy bilen ornuny çalşyp, zyýanly 
gazlary goýbermez. Geljekde olaryň beýleki 
ugurlardaky  gatnawy hem ýola goýlar. Aşaky 
Saksoniýanyň ulag kompaniýasy häzirki wagt­
da olary Oldenburg, Osnabrýuk we Bremen 
arasynda ulanmak mümkinçiligini öwrenýär.

Tehnologiýanyň esasy artykmaçlygy otlu­
laryň elektrikleşdirilmedik ugurlar boýunça-da 
gatnaw edip bilmegidir. Aşaky Saksoniýada 

bu diňe Weser-Ems sebitine däl, eýsem, Gars 
we Heýde hem täsirini ýetirer. Aşaky Saksoni­
ýanyň ulag kompaniýasy umumy bahasy 93 
million ýewro bolan wodorod ýangyjynda işle­

ýän jemi 14 otlyny satyn aldy. Galan dokuz otly 
hem ýylyň ahyryna çenli işe giriziler.

«Alstom» maşyn gurluşygy pudagynda dün­
ýä lideridir. Konsern, esasan, teplowozlaryň we 
elektrowozlaryň önümçiligine ýöriteleşdirilendir.  
Şeýle-de, onuň iş ugruna elektronika, signal ul­
gamlary we otly  önümçiligi girýär.

Wodorod ýangyjy bilen işleýär

Dubaýda dünýäniň iň beýik hem-
de meşhur gökdiräni bolan Burj-
Halifanyň üstüniň ýetirilip, onuň 

töwereginde halka görnüşli ägirt uly 
desgany gurmak meýilleşdirilýär. Bu tas
lama Dubaýdaky «Znera Space» bina
gärlik kompaniýasy tarapyndan işlenip 
düzülýär. Olar häzirki zaman şäheriniň 
ajaýyp görnüşini – ägirt uly desga bolan 
Burj-Halifanyň töwereginde «üznüksiz 
megapolisi» gurmagy maksat edinýärler.

«Downtown Circle» diýlip atlandyryl
ýan bu taslamany işläp düzüjiler dünýä
niň iň beýik desgasynyň töwereginde 
ägirt uly halka görnüşli desgany bina 
etmegi göz öňünde tutýarlar. Bu des
ganyň dünýä ilatynyň yzygiderli ösmegi 
we şäher merkezleriniň özgerýän gurlu
şy göz öňünde tutulyp guruljakdygy ha
bar berilýär. Esasan hem, soňky ýyllarda 

Dubaýda gökdiränleriň sanynyň artmagy 
şäheriň ykdysady we medeni durmuşy
nyň okgunly ösmegine sebäp boldy. Bi
nagärler bu gezek gökdiräniň ýerine täze 
tegelek binany bar bolan binanyň töwe
reginde ýerleşdirmek isleýärler.

Desganyň diametri 3 kilometre deň 
bolup, Burj-Halifany gurşap alýandy
gy sebäpli, ajaýyp panoramik görnüşler 
hem-de arassa howa üçin oňyn şertle
ri döreder. Bu desganyň içinde medeni 
merkezler, edaralar we ýaşaýyş jaýlary 
ýerleşer. Gökdiräniň halkasynyň hatda 
öz ulaglary hem bolar. Asma kapsulala
ryň tutuş topary ýolagçylary aşaky ha
tardan tegelegiň ugrundan gatnadar. Bu 
giperkapsulalar sagatda 100 kilometre 
çenli tizlik bilen hereket edip, 500 metr 
belentlikden tutuş şäheriň panoramasy
ny synlap bolar.

Gökdiräniň halkasy gurlar

Kaliforniýa ştatynyň häkimi Gewin Nýu­
som ştatyň kanun çykaryjy edarasynyň 

2035-nji ýyla çenli benzin bilen işleýän täze 
awtoulaglaryň satylmagyny gadagan etmek 
baradaky taryhy kararynyň nebit önümlerine 
garaşlylygy azaltjakdygyny mälim etdi.

Degişli täze düzgünler uzaga çeken mas­
lahatdan soň Kaliforniýa ştatynyň howa baý­
lyklary boýunça geňeşi tarapyndan tassyk­
landy. Kaliforniýa ýurtda benzin bilen işleýän 
awtoulaglardan tapgyrlaýyn boýun gaçyran 
ilkinji ştat boldy. Gewin Nýusom muňa beý­
leki ştatlaryň hem eýerjekdigine umyt bildirdi.

Täze düzgünlere laýyklykda, awtoulag 
öndürijiler parnik gazlaryny çykarýan pikap, 
miniwen, ýolsuz ýerden ýöreýän we ýeňil aw­
toulaglaryny satyp bilmezler. Şeýle-de bolsa, 
awtoulag sürüjiler 2035-nji ýyla çenli satyn al­
nan ulaglaryny sürmegi dowam etdirip bilerler.

Kaliforniýa ştaty ABŞ-da iň uly awtoulag ba­
zaryna eýe bolup, howanyň hapalanmagy me­
selesini  çözmek maksady bilen ýörite kanunlary 
işläp düzdi. ABŞ-da azyndan bäş ştat indiki ýy­
lyň içinde benzin bilen işleýän ulaglara gadagan­
çylyk girizmek barada karar kabul edip biler.

Häzirki wagtda ABŞ-da satylýan awtou­
laglaryň diňe 6 göterimi elektroulaglar bolup, 

şunuň bilen birlikde, ABŞ käbir Ýewropa ýurt­
laryndan we Hytaýdan bazar paýy boýunça 
asgyn gelýär.

2021-nji ýylda Prezident Jozef Baýden 
ABŞ-da satylýan ähli täze awtoulaglaryň ýa­
rysynyň 2030-njy ýyla çenli howa goýberýän 

zyňyndylarynyň nol derejede bolmagyny ta­
lap edýän karara gol çekdi.

Ýakynda inflýasiýany azaltmak baradaky 
kabul edilen kanun, beýleki ýagdaýlar bilen bir 
hatarda, elektroulaglaryň satyn alynmagyny 
goldamak üçin salgyt ýeňilliklerini üpjün eder. 
Birnäçe garaşsyz barlaglara görä, kanun 2030-
njy ýyla çenli ABŞ-nyň içerki uglerod yzlaryny 
40 göterime çenli azaldar diýlip garaşylýar.

Dizelli ulaglaryň satuwyny bes eder

Russiýa Federasiýasynyň Tatarystan 
Respublikasynyň paýtagty Kazanda 27-

30-njy awgustda Yslam Hyzmatdaşlyk Gura­
masynyň Global ýaşlar sammiti geçirilip, oňa 
67 ýurtdan 300-den gowrak wekil gatnaşdy. 
Bu forum «Kazan – YHG-niň 2022-nji ýyldaky 
ýaşlar paýtagty» atly halkara maksatnamanyň 
çäginde geçirildi.

Bu çärä Yslam Hyzmatdaşlyk Guramasynyň 
ýurtlarynyň ýaşlar ministrleri, YHG-niň adatdan 
daşary we doly ygtyýarly ilçileri, YHG-niň ýurt­
larynyň baş konsullary, ýaşlar guramalarynyň 
ýolbaşçylary, ýaşlar syýasatyna gatnaşýan 
halkara guramalaryň wekilleri, ýaş işewürler we 
ylmy jemgyýetçiligiň wekilleri gatnaşdy.

Russiýanyň Prezidenti Wladimir Putin Glo­
bal ýaşlar sammitine gatnaşyjylara ýüzlenme­
sinde: «Yslam dünýäsiniň döwletleri sebit we 
global gün tertibiniň möhüm meselelerini çöz­
mekde Russiýanyň däp bolan hyzmatdaşlary­
dyr» diýip belledi. Sammitiň umumy mejlisinde 
Tatarystanyň Prezidenti Rustam Minnihanow 
döwlet Baştutanynyň sammite gatnaşyjylara 
ýüzlenmesini okady.

Sammitiň dowamynda Yslam Hyzmatdaş­
lyk Guramasynyň ýurtlarynyň wekilleri, esa­
san, ýaşlaryň migrasiýasy, telekeçilik, ýaşla­
ryň abadançylygy, ýaşlaryň arasynda sanly 

tendensiýalar, sosial ýagdaýlar we mümkinçi­
likleriň deňligi ýaly birnäçe meseleleri ara alyp 
maslahatlaşdylar.

Mundan başga-da, «Global gün tertibinde 
ýaşlar» we «Geljegiň gözi bilen dünýä» atly 
sessiýalar geçirildi. Çäräniň dowamynda Ys­

lam Hyzmatdaşlyk Guramasynyň ýurtlarynda 
tassyklamak üçin iberiljek dürli ugurlar bo­
ýunça halkara ýaşlar hyzmatdaşlygynyň uzak 
möhletleýin maksatnamasynyň taslamasy iş­
lenip taýýarlandy.

Bu maslahata Alžir, Bangladeş, Benin, Mü­
sür, Indoneziýa, Yrak, Eýran, Gazagystan, Ka­
merun, Nigeriýa, Kanada, Bahreýn Patyşaly­
gy, Liwan, Liwiýa, Malaýziýa, Marokko, BAE, 
Oman, Pakistan, Palestina, Saud Arabystany, 
Türkiýe we dünýäniň beýleki ýurtlaryndan 
wekiller gatnaşdylar.

Global ýaşlar sammiti geçirildi

Ýylgyryş adamyň içki 
gözelligini açyp görkezýän 
aýnadyr. Ýylgyrmak bilen 

adam özüniň bagtly durmu­
şa bolan höwesini we hyju­
wyny artdyrýar. Eýsem, bizi 

ýylgyrdýan zatlar näme?! 

Çägä surat çekmek sungaty irki döwür­
lerden gözbaş alyp, kenarýakada we gumda 
ýaşaýan halklaryň arasynda meşhur bolup­
dyr. Entek kagyzyň, galamyň oýlanyp tapyl­
madyk wagtynda çägä ilkinji suratlaryň çeki­
lendigi barada taryhy maglumatlar bar. Ýöne 
çägede çekilen suratlary uzak wagtlap sakla­
mak mümkinçiligi bolmandyr. Çägä surat çek­
mek XX asyrda sungat hökmünde ykrar edil­
ýär. Ilkinji ýönekeýje multfilmleriň çägä surat 
çekmek arkaly düşürilendigi sebäpli, oňa baş­
gaça «çäge animasiýasy» hem diýilýär. 

Dünýäniň köp sanly muzeýlerinde ir­
ki döwürlerde çekilen «çäge animasiýala­
ry» medeni taryhy gymmatlyk hökmünde 
saklanýar. Olar, esasan, milli däp-dessur­
lar bilen baglanyşykly döredilipdir. Häzirki 
döwürde çägä surat çekmek bilen bagla­
nyşykly dabaralar köplenç Meksikada we 
ABŞ-da geçirilýär. Olaryň iň meşhury ABŞ-

da çägä surat çekmek boýunça geçirilýän 
festiwaldyr. Festiwalda ýaş suratkeşler öz­
leriniň döredijilik başarnyklaryna görä gum 
animasiýalaryny janlandyrýarlar. Meýdan­
ça tebigatyň gözelliklerini alamatlandyrýan 
gum suratlary bilen bezelýär. 

Soňky ýyllarda çägä surat çekmek bilen 
meşgullanýanlaryň sany barha artýar. Gum 
suratlaryny çekmek üçin adaty ýagdaýda 
ürgün çägeden peýdalanylýar. «Çäge ani­

masiýasy» öýde we medeni köpçülikleýin 
ýerlerde çarçuwaly aýnanyň üstünde ýa-
da tekiz ýerde ýerine ýetirilýär. Şeýle ýag­
daýda reňkli çägeler, minerallardan ýa-da 
kristallardan düzülen pigmentler owadan 
pursatlary janlandyrmak üçin gerek bolýar.

Aýnanyň ýüzüne çägeden çekilýän su­
ratlar «bir gezeklik» bolup, sungat ussady 
çeken şekili tamamlanan badyna onuň 
üstünden täzesini döredýär. Sungatyň bu 
täze görnüşi uludan-kiçä hemmäniň ünsü­
ni özüne çekýär.

azyna, tomsuna we güýzüne syýahat etmek üçin iň 

gowy adaty däl seýilgähleriň biri hem Hytaýyň gün­

dogaryndaky Jiangsu welaýatynyň Ýangzhou şähe­

riniň Luýan kölündäki agaçly seýilgähdir. 1530 gektara golaý 

ekologik meýdany bolan Ýangzhou şäheri köp sanly derýala­

ry, balykly howuzlary, tagamlary, guşlaryň we haýwanlaryň 

köpdürlüligi bilen tanalýar.
Luýan kölündäki seýilgähiň esasy aýratynlygy labirint şeki­

linde ekilen agaçlaryň düýbünde bir metr töweregi çuňlukdaky 

suwuň bolmagydyr. Tokaýyň içindäki köl emeli ýagdaýda döre­

dilýär. Emeli seýilgäh gysga wagtda uly meşhurlyga eýe bolup, 

ýerli we daşary ýurtly syýahatçylaryň dynç almaklary hem-de 

gezelenç etmekleri üçin «ýaşyl meýdança» öwrülýär. Bu ýere 

ýylda 7,5 milliona golaý daşary ýurtly syýahatçy gelýär.

Seýilgähe gelýänler gaýyk­
ly ýa-da aýak bilen herekete 
getirilýän çarhly suw ulagyn­
da gezelenç edýärler. Suwuň 
ýüzüni tutuşlygyna suwoty 
bakteriýalary tutup, edil ýaşyl 
meýdançada «ýüzüp barýan» 
ýaly duýgyny başdan geçir­
ýärsiň. Mundan başga-da, 
gaýykly barýarkaň kedr aga­
jynyň ýakymly ysyndan, suw 
arçasynyň owadanlygyndan, 
töwerekde ýüzüp ýören ör­
dekleriň we üstüňden böküp 
geçýän kiçijik losos balykla­
rynyň hereketinden hem-de 
kenaryndaky balykgulaklaryň 
täsinliginden lezzet alýarsyň. 
Bu ýerde pyýada gezelenç 
etmek üçin agaçdan ýasalan 
uzyn ýodalar hem bar. Suwuň 
içindäki tokaý seýilgähi surata 
düşmek üçin iň ajaýyp ýerleriň 
biri hasaplanýar. Gyşyna seýil­
gähiň suwy çekilip, wagtlaýyn 
çäklendirmeler girizilýär.

çAGALAR

«Gazet» sözi Wenesiýanyň pul birligi bolan «gazeta» sözünden gelip çykypdyr. Şol döwürde okyjylar
täzelikler ýazylan kagyzlary «gazeta» atly şaýy pula satyn alypdyrlar. Şeýlelik bilen «gazet» sözi köp dile ornaşýar.

Çap ediji enjam

Kim, haçan 
oýlap
tapdy?

Çap etmek – ilkinji görnüşi ýa-da nusgany ula
nyp, teksti we şekilleri köpçülige ýaýratmak işidir. 
Irki çap etmeklige möhürler degişli bolup durýar. 
Kagyza çap etmek üçin ýasalan agaç galyplar mila
dydan öňki 220-nji ýyllarda Hytaýda peýda bolýar. 
1040-njy ýylda Bi Şeng farfordan hytaý ieroglifleri 
üçin ilkinji göçme görnüşli çap ediji galyby taýýar
laýar. Palçykdan ýasalandygy sebäpli, göçme galyp 
tiz döwlüpdir hem-de kagyzyň ýü
zünde doly yz galdyrmandyr. 1298-
nji ýylda Wan Zhen hytaý ýazuwy 
üçin galybyň agaçdan oýulyp ýasa
lan görnüşini döredýär. Bu ylymda 
«ksilografiýa» diýlip atlandyrylýar.

Misden göçürilýän görnüşli çap 
etmek XII asyryň başynda Hytaý
da döreýär we kagyz pullary çap 
etmekde ulanylýar. Soňra bu usul 
Koreýa ýaýrap, takmynan 1230-njy 
ýylda bürünç ulanylyp, metal gör
nüşli çap ediji oýlanyp tapylýar. XIV 
asyryň ahyrlaryna XV asyryň başla
ryna Ýewropa hem bu usul ýaýraýar.

Germaniýaly zergär Ýohannes Gutenberg aýratyn 
sahypalardan ýygnalan kitaplary neşir etmegi oýlap 
tapýar. Netijede, 1436-njy ýylda gymmatbaha daş 
kesiji Andreas Dritzehen we kagyz fabriginiň eýesi 
Andreas Heilmann bilen bilelikde çaphana işine baş
laýar. Basyş ulanyp çap edýän mehanik enjam beýleki 
görnüşlerden has çalt çap edýändigi we çydamlylygy 
bilen tapawutlanýar. Mundan başga-da, oňa ornaşdy
rylan metal görnüşli bölekler berkäp, harplar birmeňzeş 

görnüşli ölçege geçýär. Bu ilkinji şriftleriň döremegine 
sebäp bolýar. Gutenbergiň oýlap tapan çap ediji maşyny 
tizara ilki Ýewropa, soňra bolsa bütin dünýä ýaýraýar. Bu 
enjam köpçülikleýin çap etmegiň ilkinji ädimi hasaplan
ýar. Şondan soňra neşirýat işi kämilleşip başlaýar.

Tipografik tekst önümçiliginiň çaltlygy ilkinji gazetle
riň döremegine sebäp bolýar. Şol döwürde iri ykdysady 
we täjirçilik merkezi bolan Wenesiýa Ýewropada ilkinji 

elýazma gazetleriň («Gazet» sözi We
nesiýanyň pul birligi bolan «gazeta» 
sözünden gelip çykypdyr. Şol döwürde 
okyjylar täzelikler ýazylan kagyzlary 
«gazeta» atly şaýy pula satyn alypdyr
lar. Şeýlelik bilen «gazet» sözi köp dile 
ornaşýar) esasyny goýujy hasaplanýar. 

1800-nji ýylda Lord Stanhope Gu
tenbergiň el bilen dolandyrylýan çap 
ediji enjamyny kämilleşdirip, öňküden 
iki esse uly göwrümi çap edýän hem-
de dolandyrmak üçin az güýç sarp edil
ýän täze enjamy işläp düzýär.

1810-njy ýylda germaniýaly Koenig 
nemes inženeri Andreas Fridrih Baueriň kömegi bilen 
çap enjamynyň bug bilen işleýän görnüşini öndürýär. 
Bu enjam 1814-nji ýylda redaksiýasy Londonda ýerleş
ýän belli «The Times» gazetine satylýar. 

1843-nji ýylda amerikaly Riçard M.Hoe bug bilen 
işleýän aýlawly çaphana enjamyny döredýär. Bu oýlap 
tapyş metbugatyň ösüşine uly itergi berýär. Ondan soň
ra çap ediji enjamyň sanly, syýaly, elektrofotografiýaly, 
lazerli, gaty syýaly, gurak syýaly, 3D (üç ölçegli) çap 
etmek ýaly birnäçe görnüşleri oýlanyp tapylýar.

Ýazuw maşynkasy printerle
riň we klawiaturalaryň başlangyjy 
hasaplanyp, 1868-nji ýylda Kristofer 
Şoles tarapyndan oýlanyp tapylýar.

Remington-Rand tarapyndan 
1953-nji ýylda ilkinji ýokary tizlikli 
printer UNIVAC kompýuterinde 
ulanmak üçin işlenip düzülýär.

IBM 1957-nji ýylda ilkinji nokat 
matrisa printerini işläp düzýär.

«Shinshu Seiki Co.» kompaniýa
sy 1968-nji ýylda ilkinji elektron mi
niprinteri döredýär.

Gary Starkweather 1971-nji ýylda 
«Xerox 7000» nusgasyny üýtgedip, 
ilkinji lazerli printer döredýär.

Syýa pürkýän (inkjet) ilkinji prin
ter 1976-njy ýylda «Hewlett-Packard» 
kompaniýasynyň hünärmenleri tara
pyndan işlenip düzülýär.

1976-njy ýylda IBM kompaniýa
sy «IBM 3800» atly ýokary tizlikli la
zerli printerini hödürleýär.

1977-nji ýylda «Siemens» kom
paniýasynyň hünärmenleri kagyzyň 
zerur bolan ýerine syýa sepýän (DOD) 

printer döredýärler.
1979-njy ýylda «Canon» kompa

niýasy ýarymgeçiriji lazer şöhleli prin
ter («LBP-10») bilen tanyşdyrýar.

«Hewlett-Packard» ilkinji lazerli 
printeri «HP LaserJet»-i 1984-nji ýyl
da hödürleýär.

Döwrebap 3D printerleriň köpüsi 
1988-nji ýylda Skott Krump tarapyndan 
işlenip düzülýär. Üç ölçegli çap edýän bu 
printerler häzirki wagtda gurluşykda, 
kosmos pudagynda we senagat önüm
çiliginde giňden ulanylýar.

Gyzykly maglumatlar:

Meş­hur çagalar ki­tap­ha­na­lary
Käwagt täze güýmenjeleri gözläp, 

öňümizdäki zady ýatdan çykarýarys. Ki­
tapsyz durmuşy göz öňüne getirip bolar­
my?! Elbetde bolmaz. Kitaba bolan söýgi 
öwrenmegiň ilkinji ädimidir. Daşky gur­

şaw adaty däl ýaly bolup görünse-de, 
maglumatlaryň kabul edilmegi möhüm­
dir. Maglumatlar, esasan, okamak arka­
ly öwrenilip, diňlemek we görmek arkaly 
üsti ýetirilýär. Okamak bilen aň-düşünje 

kämilleşýär, zehin ýitelýär. Kitap okamak 
üçin iň ýakyn kömekçi bolup kitaphanalar 
hyzmat edýär. Gazetimiziň şu sanynda 
sizi çagalara niýetlenen dünýädäki meş­
hur kitaphanalar bilen tanyşdyrýarys.

Çägä surat çekmek sungaty

B.Amanow adyndaky döwlet çagalar kitaphanasy
B.Amanow adyndaky döwlet çagalar kitaphanasy ça­

galar edebiýatynyň milli gaznasy bolmak bilen bir hatarda, 
Türkmenistandaky çagalar kitaphanalary we mekdep kitap­
hanalary üçin usulyýet merkezi bolup hyzmat edýär. Kitap­
hanada türkmen dilindäki edebiýatlaryň katalogy, 5-11-nji 

synp okuwçylar üçin elipbiý katalogy, 5-11-nji synp okuw­
çylar üçin pudaklaýyn katalog, 1-4-nji synp okuwçylar üçin 
pudaklaýyn katalog, mekdebe çenli ýaşlylar we 1-nji synp 
okuwçylar üçin elipbiý katalogy, 5-11-nji synp okuwçylar 
üçin eser atlary katalogy, mekdebe çenli ýaşlylar we 1-4-
nji synp okuwçylar üçin eser atlary katalogy ýaly birnäçe 
bölümler bar. Kartotekalar gazet-žurnallarda çap edilen ma­
kalalary şöhlelendirip, kataloglaryň üstüni ýetirýärler. Ki­
taphanada türkmen we daşary ýurt dillerindäki kitaplar bar.

Okyjylara hyzmat etmek ýaş aýratynlyklaryny we pu­
daklaýyn ulgamlaşdyrmany nazara almak bilen 3 okalga 
zalynda alnyp barylýar. Mekdebe çenli ýaşlylar we 1-4-nji 
synp okuwçylar üçin okalga zaly, 5-11-nji synp okuwçylar 
üçin okalga zaly, sungat bölüminiň okalga zaly atly okal­
ga zallarynda birnäçe goşmaça tekjeler bolup, olar iň köp 
soralýan kitaplar bilen doldurylandyr.

«Meniň agaç jaýym»
Dünýäde çagalar üçin ilkinji «ýaşyl kitaphana» Sin­

gapurda gurlup, ol «My Tree House» diýlip atlandyryl­

ýar. Gapysyndan gireniňde botanika bagyny göz öňüň­
de janlandyrýan bu kitaphanada bezeg işlerine aýratyn 
üns berlipdir. Bu bolsa, çagalaryň höwesli okamakla­
ryna we özlerini rahat duýmaklaryna şert döredýär. 
Kitaphananyň içinde çüýşeden we agajyň içi oýulyp 
ýasalan birnäçe jaýjagazlar bar. Bu ýerde çagalar isleg­
lerine görä, şol  jaýjagazlaryň içine girip ýa-da agajyň 
aşagynda oturyp kitap okaýarlar. LED yşyklandyryş ul­
gamy kitaphananyň içine özboluşly öwüşgin çaýýar.

Larami kitaphanasy
ABŞ-nyň Waýoming ştatynyň Larami şäherindäki ki­

taphanada çagalaryň okamaklary üçin programma üp­
jünçiligi döredilipdir. Bu ýere hepdede ortaça 3 müň 500 
çaga gelýär. Kitaphananyň birinji gatynda çagalar üçin 
süýjülikler, ýeňil naharlar taýýarlanýar. Reňkli basgan­
çaklar çagalary özlerine niýetlenen ikinji gata eltýär. Bu 
giňişlik hekaýa meýdançalaryny, kompýuter stansiýalary­

ny, «Bookmobile» okuw meýdançasyny, uly ölçegli küşt 
tagtasyny we birnäçe okuw tejribe otaglaryny öz içine 
alýar. 12 ýaşdan uly çagalar kitaphananyň meýletinçileri 
bolup, dürli çäreleri guramaga kömek edýärler. Şeýle hem 
kitaphanada hödürlenýän programmalaryň ýetmezçilikle­
ri barada habar berýän ýetginjekler geňeşi bar.

Biblo Taýen
Norwegiýanyň paýtagty Oslo şäherindäki çagalar 

üçin döredilen bu kitaphanada «Iň gowy onluklar», 

«Gysga, ýöne gowy» we «Robotlar hakda» ýaly bö­
lümler bar. Kitaphanada uçýan, kitaplary skanirleýän 
we ýerleşdirýän dron bolup, ol gözegçilik bölümi 
tarapyndan dolandyrylýar. Okalga zalynda üç tigirli 
motor, kürsüdir tekjeler ornaşdyrylan ýük awtomo­
bili, diwarlarda oýulyp ýasalan gowaklar bar. Şeýle 
özboluşly şertler çagalaryň okamaga bolan höwesini 
artdyrýar. Bu ýerde diňe bir kitap okalman, eýsem, 
aýdym-saz, drama bäsleşikleri we lego binasynda 
dürli çäreler hem geçirilýär. «Biblo Taýen» mekdep 
okuwçylarynyň iň köp gelim-gidimli ýerleriniň biridir.

Brentwud kitaphanasy
Girelgesinde uly göwrümli kitaplar we hekaýa agajy 

bolan Brentwud kitaphanasy çagalaryň iň gowy güý­
menje ýeridir. Içeri giren çagalary hereket sensory bilen 
dolandyrylýan gepleýän baýguş garşylaýar. Bu çagala­
ra özboluşly lezzet berýär.

Brentwud kitaphanasy tomusky dynç alyş 
möwsümine gabatlap ýaş okyjylaryna birnäçe 
okuw programmalaryny hödürleýär. Mundan baş­
ga-da, sazandalaryň, ertekiler esasyndaky jady­
göýleriň, gurjak teatrynyň artistleriniň, sirkdäki 
haýwanlaryň çagalar üçin taýýarlanan çykyşlary 
görkezilýär. Brentwud kitaphanasynyň mekdebe 
çenli ýaşlylar üçin niýetlenen okamagy öwred­
ýän, hekaýalary gürrüň berýän, öwrediji oýun­
lary we senetçiligi öwredýän sapaklary öz içine 
alýan programmasy hem bar. Şeýle-de, çagalar 
«Brentwood Bunch» kitap gurnagynda wagt­
laryny gyzykly geçirip, «Lego Mania» güý­
menjelerinden lezzet alyp bilerler.

Dünýäniň bilermenleri birnäçe adamda ýylgyryşyň dö­
remeginiň sebäplerini anyklamak üçin tejribe geçirdiler. 
Olara kompýuter arkaly birnäçe soraglar berildi. Soragla­
ra ýalňyş jogap beren gatnaşyjylaryň ýüz hereketinde iç­
gysgynçlyk, lapykeçlik we gaharjaňlyk alamatlary duýul­
dy. Haçanda soraglara dogry jogap berenlerinde olaryň 
ýüzünde ýylgyryş peýda boldy. Ýagny olar kiçijik üstün­
ligini ýylgyryş bilen garşy aldylar. Tejribäniň netijesinde, 
ýylgyrmaklygyň diňe bir bagtly bolmak bilen bagly bol­
man, eýsem, birek-birek bilen hoşamaý gatnaşykda we 
işdäki şowlulyklarda döreýändigi ýüze çykaryldy.

Dürli sebäplere görä, köplenç ýylgyrmagy ýatdan çy­
karýarys. Aslynda çagalar günde 400 gezek, ulular bol­

sa günde ortaça 40 gezek ýylgyrýarlar. Şonuň üçin çagala­
ryň töwereginde özümizi has bagtly duýýarys, sebäbi olar 
ululara görä has köp ýylgyrýarlar.

Gündelik ýylgyryş ýakynlarymyz üçin iň gowy sowgat­
dyr. Biz ýylgyrmak arkaly daş-töweregimizdäkileri hem 
begendirýäris. Birek-biregi ysnyşdyrýan we özara ynamy 
güýçlendirýän ýylgyryş köplenç kanagatlylygyň hem-de 
hoşallygyň alamaty hökmünde ýüze çykýar.

Ýylgyrmak saglyk üçin hem peýdaly bolup, gan basy­
şyny kadalaşdyrýar, bedeni rahatlandyrýar. Beýnidäki ýa­
dawlygy aýryp, özümizi has gowy duýmaga kömek edýär. 
Ýylgyrylanda sussupeslik derejesi peselip, bagt garmonlary 
has-da köpelýär.

Suwuň içindäki tokaý seýilgähi
Ý

Pekin şäherine gelýänler üçin Beýik Hytaý diwaryna 

baryp görmek däp bolan ýörelgedir. Üç bölekden ybarat 

Beýik Hytaý diwarynyň Simatai bölüminde gijeki geze­

lençler guralýar. Simatai beýik diwary Miýun şäheriniň 

demirgazygynda, Pekiniň merkezinden, takmynan, 120 

kilometr uzaklykda, Gubeikoudaky Beýik diwar bölegine 

ýakyn ýerde ýerleşýär. Pyýada ýöriş Zhuanduo diňinden 

başlanyp, Baş diňi, Uly Jinşan diňi, Gül diňi, Burç diňi ýa­

ly birnäçe diňleri görmäge mümkinçilik berýär. Bu ýerde 

6 sagatlyk «Simatai Great Wall» we «Gubei Water Town» 

ýaly gijeki gezelençler guralyp, syýahatçylar Gubei suw 

şäherçesiniň ajaýyp keşbinden hem-de ýyldyzlary bilen 

lowurdaýan asmanyň owadanlygyndan lezzet alýarlar. 

Syýahatçylaryň gijeki geçjek ýoly çyralar bilen ýagty­

landyrylyp, howpsuzlyk çäreleri göz öňünde tutulandyr. 

3 ýaşdan kiçi çagalara we 80 ýaşdan uly syýahatçylara 

Beýik Hytaý diwaryna çykmaklyga rugsat berilmeýär. 

Şeýle hem ýagyşly, garly we şemally günler bu ýerde 

gezelençler guralmaýar.
Beýik Hytaý diwary Hytaýyň demirgazygynda ýer­

leşýän dünýädäki iň uly ýadygärlikleriň biridir. Uzyn­

lygy, takmynan, 21 müň 196 kilometr bolup, birnäçe 

asyrlaryň dowamynda gurulýar. Bu taryhy ýadygärlik 

1987-nji ýylda ÝUNESKO-nyň Bütindünýä mirasynyň 

sanawyna, şeýle hem 2007-nji ýylda «Dünýäniň ýedi 

täsinliginiň» sanawyna goşulýar.

Siz haçan ýylgyrdyňyz?

Hytaý  diwaryna  gijeki  gezelençler

Laçyn IŞANGULYÝEWA,
Aşgabat şäher Medeniýet müdirliginiň 

Merkezleşdirilen kitaphanalar ulgamynyň 
B.Kerbabaýew adyndaky kitaphana 

şahamçasynyň kitaphanaçysy.

5 harp: boýag, sabyn, nohut, dürbi, Praga, owlak, roýal, Awaza, entek, kirpi, uçgun, içlik, baýyr, ynsap, 
kanwa, nokat, bahyl, solot, yhlas, kaliý, ýarma, asuda, Aýnur, tilki.
6 harp: Abadan, Afrika, etiket, rokoko.
7 harp: Ybraýym, oktýabr, nusgawy, klarnet, awtobus, Ýupiter, çagataý, arçabil, Angliýa, ýanýoda,
abraýly, çykalga, Belgiýa, poeziýa.
8 harp: multfilm, alahekik.

Söz goýmak Bahar Ataýewa, Türkmen döwlet medeniýet institutynyň mugallymy.

41-nji Krossword Abat BERDIÝEWA, Türkmenistanyň Telekommunikasiýalar we informatika institutynyň mugallymy.

Dikligine: 1. Tahýanyň depesine keşdelenip salynýan na­
gyş. 2. Mugallymyň ýolbaşçylygynda talybyň taýýarlaýan işi. 3. 
Oba hojalyk guraly. 4. Garşylygy aňladýan baglaýjy. 5. Öňki mukda­
ryndan, göwrüminden şonça gezek köp. 6. Öý jandary. 7. Habar ýe­
tirmek üçin ýörite iberilýän atly habarçy. 8. Bezeg şaýy. 9. Angliýaly 
beýik şahyr, dramaturg Wilýam .... 14. Süzmeden ýasalýan önüm. 
15. ...-jenjel. 18. Beden agzasy. 19. Hoşamaýlyk, mylaýymlyk. 21. 
Ýazyjydyr şahyrlaryň kabul eden edebi ady, tahallus. 22. Geýim-ge­
jimiň, ýorganyň we ş.m. iç ýüzünden tutulýan mata. 24. «Depä çyka­
sym gelýär, ... bogasym gelýär» (läle). 25. Ýabany pişigiň bir görnüşi. 
26. Tikinçilik guraly. 29. Deňiz jandary. 30. Ýaponiýanyň gadymy 
harby derejesi. 32. Böri, möjek. 33. Şweýsariýanyň paýtagty. 35. Bir 
işi amala aşyrmagyň ugur-ýoluny bilmeýän. 36. Daş-töweregi boş­
luk, çetdelik. 38. Suwaryş ulgamlary üçin gazylýan uly, giň ýap. 39. 
Salyhatly, edep-ekramly. 41. Çalaja gyzan, çala gyzgyny bar bolan. 
42. San. 43. «... garrasa, köşegine eýerer» (nakyl).

Keseligine: 1. Ýyldyz. 7. Alty aýdan on bir aý 
aralygyndaky owlak. 10. Gazyň basyşynyň   ölçeg birli­
gi. 11. Balygyň bir görnüşi. 12. Içi zaýalanan, içi düşen. 
13. Drama eseriniň bir görnüşi. 16. Wäşi, degişgen. 17. 
Duşman, keseki. 20. Erkek doganlaryň aýallarynyň biri-
birine garyndaşlyk gatnaşygyny aňladýan söz. 23. Mi­
we. 25. Ölçeg birligi. 27. Parasatly, sowatly. 28. Çagy­
ryş bilen kimdir birine ýüzlenme. 29. Russiýada bir 
şäher. 31. Okuw dersi. 34. Bir aýdylan zady gaýtalap 
durmak, gaýtalap irizmek. 37. Dogry, dürs. 39. Her jan­
daryň görnüşiniň tebigy mekany - belli bir suw meýdany 
ýa-da çäk. 40. Ýurdumyzda bir goraghana. 44. Tokaý 
jandary. 45. Oglan ady. 46. Russiýanyň milli saz guraly. 
47. Nagyş salmak üçin owunjak sanjylyp tikilýän tikiniň 
bir görnüşi. 48. Gumluk ýerlerde, çägeliklerde bitýän, 
gurakçylyga çydamly pürli agaç.

1 2 3 4 5 6 7 8 9

10

11 12

13 14 15

27 28

29 30 31 32 33 34 35 36

37 38 39

40 41 42 43

44 45

47 48

«A» TOPARÇA: «Arsenal» (Angliýa), PSW (Niderlandlar),   
«Bodo-Glimt» (Norwegiýa), «Sürih» (Şweýsariýa)
«B» TOPARÇA: «Dinamo K» (Ukraina), «Renn» (Fransiýa), 
«Fenerbahçe» (Türkiýe), «AEK Larnaka» (Kipr)
«C» TOPARÇA: «Roma» (Italiýa), «Ludogores» (Bolgariýa), 
«Betis» (Ispaniýa), «HJK Helsinki» (Finlýandiýa)
«D» TOPARÇA: «Braga» (Portugaliýa), «Malmö» (Şwesiýa), 
«Union Berlin» (Germaniýa), «Union Sent-Žillua» (Belgiýa)
«E» TOPARÇA: «Mançester Ýunaýted» (Angliýa), «Real Sosie
dad» (Ispaniýa), «Şeriff» (Moldowa), «Omoniýa» (Kipr)
«F» TOPARÇA: «Lasio» (Italiýa), «Feýenoord» (Niderlandlar), 
«Midtýulland» (Daniýa), «Şturm Gras» (Awstriýa)
«G» TOPARÇA: «Olimpiakos» (Gresiýa), «Garabag» (Azerbaý
jan), «Fraýburg» (Germaniýa), «Nant» (Fransiýa)
«H» TOPARÇA: «Srwena Zwezda» (Serbiýa), «Monako» (Fran
siýa), «Ferenswaroş» (Wengriýa), «Trabzonspor» (Türkiýe)

UEFA Ýewropa Ligasynyň bijeleri:

Ýewropa Konferensiýa Ligasynyň bijeleri:
«A» TOPARÇA: «Istanbul Başakşehir» (Türkiýe), «Fiorentina» 
(Italiýa), «Harts» (Şotlandiýa), RFS (Latwiýa)
«B» TOPARÇA: «West Ham» (Angliýa), FKSB (Rumyniýa), 
«Anderleht» (Belgiýa), «Silkeborg» (Daniýa)
«C» TOPARÇA: «Wilýarreal» (Ispaniýa), «Hapoel Be’er Şewa» 
(Ysraýyl), «Austria Wien» (Awstriýa), «Leh Poznan» (Polşa)
«D» TOPARÇA: «Partizan» (Serbiýa), «Köln» (Germaniýa), 
«Nissa» (Fransiýa), «Slowasko» (Çehiýa)
«E» TOPARÇA: «AZ Alkmaar» (Niderlandlar), «Apallon Limas
sol» (Kipr), «Wadus» (Lihtenşteýn), «Dnepr-1» (Ukraina)
«F» TOPARÇA: «Gent» (Belgiýa), «Molde» (Norwegiýa), 
«Şamrok Rowers» (Irlandiýa), «Ýurgorden» (Şwesiýa)
«G» TOPARÇA: «Slawiýa Praga» (Çehiýa), «KFR Kluž» (Rumy
niýa), «Siwasspor» (Türkiýe), «Ballkani» (Kosowo)
«H» TOPARÇA: «Bazel» (Şweýsariýa), «Slowan Bratislawa» 
(Slowakiýa), «Žalgiris» (Litwa), «Pýunik» (Ermenistan)

Ýewropa futbolynyň hojaýyny UEFA-nyň klub ýaryşlarynyň täze möwsüminiň bijeleri çekildi. Täze 
möwsümiň toparçalardaky ilkinji duşuşyklaryna geljek hepdäniň dowamynda badalga berler. Dün

ýäde-de iň uly klub bäsleşigi hasaplanýan UEFA Çempionlar Ligasynyň 31-nji, umumylykda 68-nji, Ýew
ropa Ligasynyň 14-nji, umumylykda 52-nji hem-de täze ýaryş bolan Ýewropa Konferensiýa Ligasynyň 
2-nji möwsüminde jemi 96 klub çykyş eder. Her bäsleşikde 32 klub bolup, olar UEFA-nyň 55 agzasynyň 
36-synyň wekilleridir. Ýagny şol 96 klub 36 ýurda wekilçilik edýär. Dünýä Kubogy sebäpli UEFA-nyň 
klub ýaryşlarynyň bu ýylky toparçalaýyn tapgyry gysga wagtda tamamlanar. Adatça toparçalardaky 
6 duşuşyk 13-14 hepdäniň dowamynda tamamlanýan bolsa, bu gezek duşuşyklar 9 hepdede geçiriler. 

UEFA Çempionlar Liga­
synyň toparçalarynyň bije 
çekiliş dabarasynda UEFA-
da ýylyň tapawutlananlary 
hem mälim edildi. «Real 
Madridiň» fransiýaly ýyldy­
zy Karim Benzema ýylyň 
futbolçysy, toparyň tälimçi­
si Karlo Ançelotti bolsa ýy­
lyň tälimçisi diýlip saýlandy. 
Benzema belgiýaly futbol­
çylar – Kewin De Bruýne 
hem-de klubdaşy Tibo Kur­
tuadan köp ses aldy. Ançe­
lotti bolsa Pep Guardiola bi­
len Ýurgen Kloppdan öňe 
saýlanmagy başardy. 

Şeýle-de, UEFA-da ýylyň 
zenan futbolçysy baýragyna 
Ispaniýanyň hem-de «Bar­
selonanyň» ýyldyzy Alek­
sia Putellas mynasyp boldy. 
Angliýanyň ýygyndysyny 
yklymyň çempiony eden Sa­
rina Wiegman ýylyň tälimçi­
si diýlip saýlandy. 

UEFA-nyň Prezidentiniň 
ýörite baýragy bolsa fut­
bolda bitiren uly hyzmatlary 
üçin italiýaly meşhur tälimçi 
Arrigo Sakkä berildi.

UEFA-da
ýylyň

futbolçysy 
hem-de tälimçisi
mälim edildi

UEFA-nyň klub ýaryşlarynda täze möwsüme badalga berler

«BUNDESLIGADAN» 8 KLUB
96 klubuň 8-si Germaniýadan bolup, 

olaryň 5-si Çempionlar Ligasyna gatnaşýar. 
UEFA-nyň iň uly klub bäsleşiginde ilkinji 
gezek Germaniýadan 5 klub wekilçilik eder. 
Mundan öň Ispaniýadan (2) hem-de Angli
ýadan (1) möwsümde 5 klub çykyş edipdi. 
Italiýadyr Angliýadan hem-de Ispaniýadan 
7 klub UEFA-nyň ýaryşlarynda çempionlyk 
ugrunda göreş alyp bararlar. Fransiýadan 5, 
Belgiýadyr Portugaliýadan, Niderlandlardan 
hem-de Türkiýeden 4 klub wekilçilik eder.

5 ŞÄHERDEN 2 KLUB ÇYKYŞ EDÝÄR
Çempionlar Ligasynyň täze möwsüminde 

5 şäherden 2 klub çykyş eder. Olar Şotlandiýa
nyň Glazgo şäherinden «Seltik» bilen «Reýn
jers», Ispaniýanyň paýtagty Madridiň «Real» 
bilen «Atletiko», Italiýanyň Milan şäheriniň 
«Milan» hem-de «Inter», Angliýanyň paýtag
ty Londonyň «Çelsi» we «Tottenham», şeý
le-de, Portugaliýanyň paýtagty Lissabonyň 
«Benfika» bilen «Sporting» klublarydyr.

«Reýnjers» toparynyň 11 ýyldan soň 
Çempionlar Ligasyna dolanmagy, şotland
lara 14 ýyldan soň 2 klub bilen wekilçilik 

etmäge müm
kinçilik berýär. 
Ç e m p i o n l a r 

Ligasynda bu 
möwsümde türk 

kluby çykyş etmez. 
Türk klublary 27 ýyl

dan soň Çempionlar 
Ligasynyň toparçala

rynyň daşynda galdy. 
Olara mundan öň 2 
gezek toparçalara gat
naşmak başartmandy 
(1992/93, 1995/96). 

Final duşuşygynyň 
Stambuldaky Ata
türk Olimpiýa sta
dionynda geçiril

jek möwsüminde türk klubunyň ýokdugy 
aýratyn bellenmäge mynasypdyr.

62 ÝYLDAN SOŇ DOLANDY
«Aýntraht» topary ýaryş Çempionlar 

Ligasy adyny alanyndan soň ilkinji gezek 
gatnaşýar. Ýewropa Ligasynyň çempiony 
hökmünde gatnaşýan frankfurtlylar 62 ýyl 
mundan ozal, UEFA-nyň 1-nji derejeli klub 
bäsleşiginde finala çykypdy. Şonda olar ta
ryhy duşuşykda «Real Madridden» 7–3 ha
sabynda asgyn gelipdi. Umumylykda «Aýnt
raht» 62 ýyldan soň UEFA-nyň 1-nji derejeli 
ýaryşynda çykyş eder we bu görkeziji re
korda deňdir. Ondan öňki rekord «Sewil
ýa» degişli bolup, ispan kluby ilkinji gezek 
gatnaşanyndan 50 ýyldan soň Çempionlar 
Ligasynyň ýaryşynda çykyş edipdi. Angliýa
nyň «Tottenham» topary 48, Kipriň wekili 
«Anartosis Famagusta» 45, şeýle-de, başga 
bir iňlis topary «Mançester Siti» 43 ýyldan 
soň Çempionlar Ligasyna gatnaşypdy.

GERMANIÝANYŇ KLUBLARY
ÖŇDE BARÝAR
«Aýntraht» toparynyň hem ýaryşa go

şulmagyndan soň, Çempi
onlar Ligasynda çykyş etjek 
nemes klublarynyň sany 
14-e ýetdi. Başgaça aýdy
landa, ýaryş Çempionlar 
Ligasy adyny alaly bäri 
nemesleriň adyndan çykyş 
etjek 14-nji klub «Aýntraht» 
topary bolar. «Bundesli
ganyň» wekilleri bu ugurda 
ispanlar (13) bilen paýlaşýan 
rekordynyň ýeke-täk eýesi bol
dular. Çempionlar Ligasynda Fran
siýadan 11, Angliýadan 10, Italiýa
dan 9, Niderlandlardan 7, Belgiýadyr 
Türkiýeden hem-de bu möwsüm 
bäsleşigiň daşynda galdyrylan 
Russiýadan 6 klub çykyş etdi.

31-nji gezek geçirilýän UEFA Çempionlar 
Ligasynda «Real Madrid» yzly-yzyna 26-njy, 
umumylykda 27-nji gezek gatnaşýar. Edil 
şonuň ýaly, «Barselona» hem 27-nji gezek 
çykyş eder. «Bawariýa» bilen «Portoda» bu 
görkeziji 26-a deňdir. «Ýuwentus» 23-nji, bir 
toparçada çykyş etjek «Milan» bilen «Çel
si» 19-njy, «Aýaks» 18-nji, «Borussiýa Dort
mund», «Benfika», «Şahtýor D» 17-nji gezek 
Çempionlar Ligasynda özlerini synap görerler.

Bijeler barada-da bellesek, «C» hem-
de «H» toparça güýçli klublary özünde 
jemleýän toparçalar bolup görünýär. «C» 
toparçada yklymyň güýçli 3 kluby – «Ba
wariýa», «Barselona» hem-de «Inter», şol 
sanda çehleriň «Wiktoriýa Plzen» toparlary 
duşuşarlar. «H» toparçada hem PSŽ, «Ýu
wentus», «Benfika», şeýle-de, 12 ýyldan 
soň läheňleriň ýaryşyna goşulan «Makkabi 
Haýfa» topary özara güýç synanyşar.

«Aýaks», «Liwerpul», «Napoli» hem-de 
«Reýnjers» klublaryny özünde jemleýän 
«A» toparça hem bellärliklidir. «Barselona
nyň» super ýyldyzy Robert Lewandowski
niň ozalky kluby «Bawariýanyň», «Man
çester Sitiniň» norwegiýaly hüjümçisi Erling 

Holannyň öňki topary «Bo
russiýa Dortmundyň» 
hem-de «Ýuwentusyň» 
argentinaly ýyldyzy 
Anhel Di Mariýanyň 
öňki klublary PSŽ bilen 
«Benfikanyň» garşy
syna geçirjek oýunlary 
futbol janköýerlerini iç

gin gyzyklandyrýar.

UEFA ÝEWROPA LIGASY
Ýewropa Ligasynyň 14, 

umumylykda 52-nji möwsümin
de çykyş etjek 32 klub 23 ýurda 

wekilçilik edýär. «Bodo-Glimt», 
«Nant», «Union Berlin», şol 
sanda «Union Sent-Žillua» 

klublary ilkinji gezek Ýewropa Ligasyna gat
naşýar. Belgiýanyň wise-çempiony «Union 
Sent-Žillua» taryhynda ilkinji sapar UEFA-
nyň ýaryşlarynda çykyş eder. «Arsenal», 
«Mançester Ýunaýted», Rim şäheriniň iki 
wekili «Roma» bilen «Lasio», «Monako», 
PSW ýaly güýçli klublaryň çykyş edýän ýa
ryşynyň finaly geljek ýylyň 31-nji maýynda 
Wengriýanyň paýtagty Budapeştdäki Puş
kaş Arena stadionynda geçiriler.

ÝEWROPA KONFERENSIÝA LIGASY
UEFA-nyň täze bäsleşigi Ýewropa Kon

ferensiýa Ligasyndaky 32 klub 28 ýurda 
wekilçilik edýär. «Ballkani», «Ýurgorden», 
«Dnepr-1», «Pýunik», RFS, «Silkeborg», 
«Slowasko», «Wadus» hem-de «Žalgiris» 
toparlary diňe bir bu ýaryşa ilkinji gezek gat
naşman, olar taryhlarynda ilkinji ýola UEFA-
nyň bäsleşiklerinde çykyş ederler. Şeýle-de, 
Kosowo, Lihtenşteýn hem-de Litwa döwlet
leriniň klublary ilkinji gezek UEFA-nyň ýaryş
larynyň toparçalaýyn tapgyryna gatnaşýarlar. 
Ýagny «Ballkani», «Wadus» hem-de «Žalgi
ris» klublary ýurtlarynyň adyndan UEFA-da 
çykyş etjek ilkinji klublardyr. Ýewropa Kon
ferensiýa Ligasynyň 2-nji çempiony geljek 
ýylyň 7-nji iýunynda Çehiýanyň paýtagty 
Pragadaky «Fortuna Arena» stadionynda 
geçiriljek finaldan soň belli bolar.

UEFA Ýewropa 
Ligasynyň hem-de 
Ýewropa Konferensiýa 
Ligasynyň toparçalar
daky duşuşyklary 8-nji, 
15-nji sentýabrda, 6-njy, 
13-nji, 27-nji oktýabrda 
hem-de 3-nji noýabrda oý
nalar. Duşuşyklar sentýabr 
we oktýabr aýlarynda Aş
gabat wagty bilen 21:45-de 
hem-de 00:00-da, noýabr 
aýynda-da 22:45-de 
hem-de 01:00-da başlar.



Sahypany taýýarlan Hajymyrat SÖÝÜNOW.

«A» TOPARÇA
«Aýaks»
«Liwerpul»
«Napoli»
«Reýnjers»

«B» TOPARÇA
«Porto»
«Atletiko Madrid»
«Baýer» 
«Klub Brýugge»

«C» TOPARÇA
«Bawariýa»
«Barselona»
«Inter»
«Wiktoriýa Plzen»

«D» TOPARÇA
«Aýntraht»
«Tottenham»
«Sporting» 
«Marsel»

«E» TOPARÇA
«Milan»
«Çelsi»
«RB Salsburg»
«Dinamo Zagreb»

«F» TOPARÇA
«Real Madrid»
«Leipsig»
«Şahtýor Donesk»
«Seltik»

«G» TOPARÇA
«Mançester Siti»
«Sewilýa»
«Borussiýa D»
«Kopengagen»

«H» TOPARÇA
«Pari Sen-Žermen»
«Ýuwentus»
«Benfika»
«Makkabi Haýfa»

6-njy sentýabr (sişenbe)
Toparça Ýer eýesi Hasap Myhman Wagty

E Dinamo Z — Çelsi 21:45
E Salsburg — Milan 00:00
F Seltik — Real Madrid 00:45
F Leipsig — Şahtýor D 00:00
G Borussiýa D — Kopengagen 21:45
G Sewilýa — Man. Siti 00:00
H PSŽ — Ýuwentus 00:00
H Benfika — Makkabi H 00:00

13-nji sentýabr (sişenbe)
Toparça Ýer eýesi Hasap Myhman Wagty

A Liwerpul — Aýaks 00:00
A Reýnjers — Napoli 00:00
B Baýer — Atletiko 00:00
B Porto — K. Brýugge 00:00
C Wiktoriýa P — Inter 21:45
C Bawariýa — Barselona 00:00
D Sporting — Tottenham 21:45
D Marsel — Aýntraht 00:00

5-nji oktýabr (çarşenbe)
Toparça Ýer eýesi Hasap Myhman Wagty

E Salsburg — Dinamo Z 21:45
E Çelsi — Milan 00:00
F Leipsig — Seltik 21:45
F Real Madrid — Şahtýor D 00:00
G Man. Siti — Kopengagen 00:00
G Sewilýa — Borussiýa D 00:00
H Ýuwentus — Makkabi H 00:00
H Benfika — PSŽ 00:00

4-nji oktýabr (sişenbe)
Toparça Ýer eýesi Hasap Myhman Wagty

A Liwerpul — Reýnjers 00:00
A Aýaks — Napoli 00:00
B K. Brýugge — Atletiko 00:00
B Porto — Baýer 00:00
C Bawariýa — Wiktoriýa P 21:45
C Inter — Barselona 00:00
D Marsel — Sporting 21:45
D Aýntraht — Tottenham 00:00

7-nji sentýabr (çarşenbe)
Toparça Ýer eýesi Hasap Myhman Wagty

A Aýaks — Reýnjers 21:45
A Napoli — Liwerpul 00:00
B Atletiko — Porto 00:00
B K. Brýugge — Baýer 00:00
C Barselona — Wiktoriýa P 00:00
C Inter — Bawariýa 00:00
D Aýntraht — Sporting 21:45
D Tottenham — Marsel 00:00

25-nji oktýabr (sişenbe)
Toparça Ýer eýesi Hasap Myhman Wagty

E Salsburg — Çelsi 21:45
E Dinamo Z — Milan 00:00
F Seltik — Şahtýor D 00:00
F Leipsig — Real Madrid 00:00
G Sewilýa — Kopengagen 21:45
G Borussiýa D — Man. Siti 00:00
H PSŽ — Makkabi H 00:00
H Benfika — Ýuwentus 00:00

12-nji oktýabr (çarşenbe)
Toparça Ýer eýesi Hasap Myhman Wagty

A Napoli — Aýaks 21:45
A Reýnjers — Liwerpul 00:00
B Atletiko — K. Brýugge 21:45
B Baýer — Porto 00:00
C Barselona — Inter 00:00
C Wiktoriýa P — Bawariýa 00:00
D Tottenham — Aýntraht 00:00
D Sporting — Marsel 00:00

14-nji sentýabr (çarşenbe)
Toparça Ýer eýesi Hasap Myhman Wagty

E Milan — Dinamo Z 21:45
E Çelsi — Salsburg 00:00
F Şahtýor D — Seltik 21:45
F Real Madrid — Leipsig 00:00
G Man. Siti — Borussiýa D 00:00
G Kopengagen — Sewilýa 00:00
H Ýuwentus — Benfika 00:00
H Makkabi H — PSŽ 00:00

11-nji oktýabr (sişenbe)
Toparça Ýer eýesi Hasap Myhman Wagty

E Dinamo Z — Salsburg 00:00
E Milan — Çelsi 00:00
F Şahtýor D — Real Madrid 00:00
F Seltik — Leipsig 00:00
G Kopengagen — Man. Siti 21:45
G Borussiýa D — Sewilýa 00:00
H Makkabi H — Ýuwentus 21:45
H PSŽ — Benfika 00:00

26-njy oktýabr (çarşenbe)
Toparça Ýer eýesi Hasap Myhman Wagty

A Napoli — Reýnjers 00:00
A Aýaks — Liwerpul 00:00
B K. Brýugge — Porto 21:45
B Atletiko — Baýer 00:00
C Inter — Wiktoriýa P 21:45
C Barselona — Bawariýa 00:00
D Tottenham — Sporting 00:00
D Aýntraht — Marsel 00:00

2-nji noýabr (çarşenbe)
Toparça Ýer eýesi Hasap Myhman Wagty

E Çelsi — Dinamo Z 01:00
E Milan — Salsburg 01:00
F Real Madrid — Seltik 22:45
F Şahtýor D — Leipsig 22:45
G Man. Siti — Sewilýa 01:00
G Kopengagen — Borussiýa D 01:00
H Ýuwentus — PSŽ 01:00
H Makkabi H — Benfika 01:00

1-nji noýabr (sişenbe)
Toparça Ýer eýesi Hasap Myhman Wagty

A Liwerpul — Napoli 01:00
A Reýnjers — Aýaks 01:00
B Porto — Atletiko 22:45
B Baýer — K. Brýugge 22:45
C Bawariýa — Inter 01:00
C Wiktoriýa P — Barselona 01:00
D Sporting — Aýntraht 01:00
D Marsel — Tottenham 01:0020

meksikanyň 
milli ýygyndysy

Katar 2022-de çykyş etjek ýygyndylaryň ýene biri hem 
Meksikanyň ýygyndysydyr. KONKAKAF-yň iň 
güýçli wekili hasaplanýan Meksikada futbol 

federasiýasy mundan 100 ýyl öň, ýagny 1922-
nji ýylyň 22-nji awgustynda esaslandyrylýar. 
1929-njy ýylda FIFA-nyň, 1961-nji ýylda-da 
KONKAKAF-yň agzasy bolýar. Meksikanyň 
ýygyndysy 22-nji gezek geçiriljek Dünýä Ku
bogyna 17-nji gezek gatnaşýar (1930, 1950, 
1954, 1958, 1962, 1966, 1970, 1978, 1986, 
1994, 1998, 2002, 2006, 2010, 2014, 2018, 
2022). Olar mundan öňki ýaryşlaryň diňe 5-sinde çykyş et
mändi (3-sine gatnaşyp bilmeýär, 1-ine gatnaşmaýar, 1-ine 
gatnaşdyrylmaýar). Dünýä Kubogy 2 gezek Meksikada geçi
rilýär. Meksikanyň milli topary çempionlyk gazanman Dünýä 
Kubogyna iň köp gatnaşan ýygyndydyr.

Ilkinji duşuşyk: Gwatemala—Meksika: 2–3 ( 1923)
Iň uly hasaply ýeňşi: Meksika—Bahamalar: 13–0 (1987)
Iň uly hasaply ýeňlişi: Angliýa—Meksika: 8–0 (1961)
Meksikanyň ýygyndysy ilkinji Dünýä Kubogyna gatnaşan 

13 toparyň hatarynda bolup, olar üçin bu çempionat şow
suz geçýär. Dünýä Kubogynyň taryhyndaky ilkinji duşuşykda 
Fransiýa bilen duşuşan Meksika Dünýä Kubogy ýaryşlaryn
daky ilkinji goly geçirden topardyr (Lusien Loren 19). Bu 
duşuşykda 3–1 utulan Meksikanyň ýeke-täk goluny, 
şol bir wagtyň özünde Dünýä Kubogyndaky ilkinji 
goluny Karrenýo geçirýär. Çiliden 3–0, Argentina
dan hem 6–3 utulan Meksikanyň ýygyndysy bu 
çempionaty 13-nji orunda tamamlaýar. Argentinanyň 
derwezesinden 2 gol geçiren Manuel Rosas 
Dünýä Kubogynyň taryhynda penaltiden 
tapawutlanan ilkinji futbolçy bolýar.

Ilkinji şowsuz synanyşykdan soň 
Meksikanyň ýygyndysy Ýewropada ge
çirilen 2 Dünýä Kubogyna gatnaşmaýar. Italiýa 1934-e ýollan
ma alyp bilmedik Meksikanyň ýygyndysy 4 ýyl soňky ýary
şyň saýlama tapgyryna gatnaşmakdan ýüz öwürýär. Braziliýa 
1950-de 1-nji toparçada ýer eýelerinden 4–0, Ýugoslawiýa
dan 4–1, Şweýsariýadan hem 2–1 utulyp, 2-nji çempionatyny-
da şowsuz tamamlaýar. 4 ýyldan soň Şweýsariýadaky bäs
leşikde 1-nji toparçada, ýene-de Braziliýa bilen duşuşýar. Bu 
gezek 5–0 utulan meksikanlar Fransiýadan hem 3–2 utulyp, 
ýaryşdan çykýar. Şwesiýa 1958-de 3-nji toparçada Şwesiýa
dan 3–0 utulanyndan soň Uels bilen 1–1 deňme-deň oýnaýar 
we ilkinji utugyny gazanýar. Toparçadaky soňky oýnunda-da 
Wengriýadan 4–0 asgyn gelýär. 1962-nji ýylda Çilide geçiri
len Dünýä Kubogynda ýene-de Braziliýadan, bu ge
zek Zagallo we Peläniň gollary esasynda 2–0 ha
sabynda asgyn gelýär. Ispaniýadan 1–0 utulan 
Meksikanyň ýygyndysy Çehoslowakiýany 3–1 
hasabynda ýeňip, Dünýä Kubogy ýaryşlaryn
daky ilkinji ýeňşini gazanýar. Meksikanyň gol
laryny Diaz, Del Agila hem-de Hernandes ge
çirýär. Meksika Dünýä Kubogyndaky ilkinji 
ýeňşini 5-nji çempionatynda 13 oýundan 
soň gazanmagy başarýar.

Angliýa 1966-da 1-nji toparçada bu 
gezek Fransiýa bilen 1–1 deňme-deň 
oýnaýar (Hosser 62 — Borha 48). Angliýadan 2–0 utulyp, 
Urugwaý bilen golsuz deňme-deň oýnaýar. 1970-nji ýylda
ky Dünýä Kubogy Meksikada geçirilýär. SSSR-iň ýygyndysy 
bilen golsuz deňme-de oýnanyndan soň Salwadory Waldi
wiýanyň (2), Fragosanyň hem-de Basagureniň gollary esa
synda 4–0 utýar. Belgiýany-da Penýanyň penalti goly bilen 
1–0 utup, ilkinji gezek çärýek finala çykýar. Çärýek finalda-
da şol ýaryşda finala çykan Italiýadan 4–1 utulýar. Bassyr 6 
gezek Dünýä Kubogyna gatnaşyp gelýän Meksika 1974-nji 
ýyldaky çempionatyň saýlama tapgyryny geçip bilmeýär. 
Argentina 1978-de 2-nji toparçada çykyş edip, juda pes ne
tije görkezýär. Tunisden 3–1, Günbatar Germaniýadan 6–0 
we Polşadan hem 3–1 asgyn gelýär. Ispaniýa 1982 Dünýä 
Kubogynyň saýlama tapgyryny geçip bilmedik meksikan
lar 1986-njy ýyldaky çempionaty özlerinde guraýar. 2-nji 
toparçada Belgiýany Kirarte we meşhur hüjümçi Sançesiň 
gollary bilen 2–1 ýeňýär. Paragwaý bilen 1–1 oýnap, Yragy-
da Kirarteniň ýeke-täk goly esasynda 1–0 ýeňlişe sezewar 
edýär. 1/8 finalda Bolgariýadan Negrete we Serwiniň gol
lary bilen 2–0 üstün çykyp, 2-nji gezek çärýek finala adyny 
ýazdyrýar. Çärýek finalda Günbatar Germaniýanyň ýygyn
dysyndan golsuz geçen oýunda penaltileriň netijesinde 
utulýar (0–0, 4–1 p). 1988-nji ýyldaky ýaşlaryň arasyndaky 
KONKAKAF-yň çempionatynda galplyga ýol berleni üçin 
Meksikanyň futbol federasiýasy 2 ýyl jerime alýar we milli 
ýygyndy Italiýa 1990-yň daşynda galýar. Şunlukda, Meksi
kanyň ýygyndysy 1970—1990-njy ýyllar aralygynda geçiri
len 6 çempionatyň ýarysyna gatnaşyp bilmeýär.

Meksikanyň ýygyndysy 1994-nji ýyldan başlap, 
ähli Dünýä Kubogyna gatnaşýar we olaryň ählisin
de-de 2-nji tapgyra çykýar. ABŞ 1994-de «E» to

parçada Norwegiýadan 1–0 utulýar. Irlandiýany 
Garsiýanyň gollary bilen 2–1 utup, Italiýa bile
nem utuklary paýlaşýar (Bernal 57 — Massaro 
48). 1/8 finalda-da 1986-njy ýylda ýeňen gar
şydaşy Bolgariýadan penaltileriň netijesinde 
asgyn gelýär (1–1, 1–3 p). Fransiýa 1998-de «E» 
toparçada G. Koreýany Pelaez hem-de Her
nandesiň (2) gollary bilen 3–1 ýeňýär. Meksi

kanlar soňky 2 duşuşygynda Belgiýadyr Niderlandlar bilen 
2–2 deňme-deň oýnap, 1/8 finala çykýar. 2-nji tapgyrda-da 
Germaniýadan 2–1 utulýar. 2002-nji ýyldaky çempionatda 
«G» toparçada çykyş edýär. Horwatiýany 1–0 (Blanko 60 
p), Ekwadory 2–1 ýeňip (Borgetti 28, Torrado 57 — Del
gado 5), Italiýa bilenem 1–1 (Borgetti 34 – Del Piero 85) 
deňme-deň oýnaýar. 1/8 finalda esasy bäsdeşi, yklymdaşy 
ABŞ-dan 2–0 utulyp, ýaryşdan çykýar. Germaniýa 2006-da 
«D» toparçada Eýrany Brawo (2) we Sinýanyň gollary bilen 
3–1 ýeňýär. Angola bilen golsuz deňme-deň oýnap, Por
tugaliýadan 2–1 utulsa-da, 2-nji tapgyra çykýar. 1/8 final
da-da Argentinadan goşmaça wagtda 2–1 ýeňilýär (Kres
po 10, Rodriges 98 — Markes 6). Günorta Afrika 2010-da 

«A» toparçada açylyş duşuşygynda ýer eýeleri bilen 1–1 
deňme-deň oýnaýar. Fransiýany ahyry ýeňmegi ba
şaran (2–0, Hernandes 64, Blanko 79 p) meksikanlar 
Urugwaýdan 1–0 utulsa-da, ýaryşy dowam etdirýär
ler. 1/8 finalda garşydaşy ýene-de Argentina bolup, 

olar bu gezek hem güýçli bäsdeşinden utulýar. 
3–1 hasabynda asgyn gelen Meksikanyň ýe

ke-täk goluny Hawier Hernandes geçirýär. 
Braziliýa 2014-de «A» toparçada Kame
runy Peraltanyň goly bilen 1–0 ýeňýär. 

Braziliýa bilen golsuz deňme-deň oýnap, Horwatiýany-da 
3–1 (Markes, Guardado, Hernandes) hasabynda utýar. 1/8 
finaldaky garşydaşy Niderlandlar bolup, 1–0 öňe saýlanan 
meksikanlar soňky minutlarda 2 gol geçirdip, gamgyn ýag
daýda çempionaty terk edýärler (Dos Santos 48 — Sneider 
88, Huntelaar 90+4 p). Russiýa 2018-de Germaniýany Lo
zanonyň goly bilen ýeňen Meksika Günorta Koreýany 2–1 
ýeňlişe sezewar edýär (Wela 26 p, Hernandes 66 — Son 
90+3). Şwesiýadan 3–0 utulan Meksikanyň ýygyndysy 1/8 
finalda Dünýä Kubogynda telim gezek duşuşan Braziliýa
nyň ýygyndysyndan 2–0 asgyn gelip, çempionaty ýene-de 
çärýek finala çykmazdan tamamlaýar.

Dünýä Kubogynyň saýlama tapgyrynda geçiren duşu­
şyklary: 189 oýun, 121 ýeňiş, 41 deňlik, 27 ýeňliş, 453 — 134 gol

Dünýä Kubogynda geçiren duşuşyklary: 57 oýun, 
16 ýeňiş, 14 deňlik, 27 ýeňliş, 60 — 98 gol

Demirgazyk Amerikanyň çempionaty bolan Altyn 
Kubok ýaryşynda 8 (1993, 1996, 1998, 2003, 2009, 

2011, 2015, 2019) gezek çempionlyk gazanan Mek
sika irki ýyllardaky KONKAKAF-yň çempio

natynda 3, şeýle-de, FIFA Konfederasiýa 
Kubogy ýaryşynda 1 sapar çempion bol
ýar. Häzirki wagtda argentinaly Herardo 
Martinonyň tälim berýän ýygyndysynda 

mundan ozal, serbiýaly Bora Milutinowiç, argentinaly Rikar
do La Wolpe, şol sanda ýerli hünärmenlerden Ignasio Trelles, 
Manuel Lapuente, Raul Kardens, Hawier Agirre, Migel Herre
ra, Hugo Sançes dagy tälimçi wezipesinde işleýär.

FIFA-nyň reýtinginde 12-nji ýerde barýan Meksikanyň 
ýygyndysy Katar 2022-de Hektor Moreno, Nestor Arauho, 
Andres Guardado, Hektor Herrera, Edson Alwares, Raul Hi
menes, Hirwing Lozano, Hesus Korona ýaly oýunçylaryna bil 
baglaýar. Katar 2022-de «C» toparçada ozalam telim gezek 
gabatlaşan topary Argentinanyň, şol sanda Saud Arabysta
nynyň hem-de Polşanyň ýygyndylary bilen güýç synanyşar. 
Bassyr 7 çempionatdan bäri 1/8 finala çykyp gelýän Meksi
kanyň bu Dünýä Kubogynda-da şol ýörelgesine eýermegine 
garaşylýar. Olaryň bu ugurdaky iň esasy bäsdeşi Polşanyň 
ýygyndysy bolar...

Iň köp duşuşyk geçiren futbolçylar: Klaudio Suares — 
177, Andres Guardado — 175, Rafael Markes — 147

Iň köp gol geçiren futbolçylar: Hawier Hernandes — 52, 
Ýared Borgetti — 46, Kuautemok Blanko — 38

MEKSIKANYŇ MILLI ýygyndysynyň
katar 2022-DÄKI duşuşyklary:

22-nji noýabr (21:00):
MEKSIKA — POLŞA (Stadium 974, Doha)

26-njy noýabr (00:00):
ARGENTINA — MEKSIKA («Lusail Ikonik», Lusail)

30-njy noýabr (00:00):
SAUD ARABYSTANY — MEKSIKA («Lusail Ikonik», Lusail)

Bir sözlemde...

«Mançester Ýunaýteddäki» şertnamasy ta
mamlanan 35 ýaşyndaky urugwaýly hüjümçi 
Edinson Kawani Ispaniýanyň çempionaty «La Li
ganyň» güýçli klublaryndan «Walensiýanyň» 
düzümine goşuldy (2 ýyllyk şertnama).

«Premier Liganyň» wekili «Mançester Ýu
naýted» Niderlandlaryň «Aýaks» toparyndan 
braziliýaly ýarymgoragçy Antonini 95+5 million 
ýewro transfer edip, 22 ýaşly oýunçy bilen 5 ýyl
lyk şertnama gol çekişdi.

Italiýanyň «Ýuwentus» topary «Marseliň» 
28 ýaşyndaky polşaly hüjümçisi Arkadiuş Miliki 
hem-de PSŽ-niň 28 ýaşyndaky argentinaly ýa
rymgoragçysy Leandro Paradesi 1 ýyllyk kären
desine şertnama bilen düzümine goşdy.

Londonyň «West Ham» topary «Lionyň» 
braziliýaly 25 ýaşyndaky ýarymgoragçysy Lukas 
Paketany 43+17 million ýewro transfer edip 
(«West Hamyň» taryhyndaky iň gymmat trans
fer), onuň bilen 5 ýyllyk şertnama baglaşdy.

Fransiýanyň PSŽ topary «Napoliniň» ispani
ýaly ýarymgoragçysy Fabian Ruizi 24 million 
ýewro (21,5+2,5) transfer edip, 26 ýaşly oýunçy 
bilen 2027-nji ýyla çenli şertnama baglaşdy (ýyl
lyk 5 million ýewro hak alar).

«Tottenhamyň» ispaniýaly çep gyraky go
ragçysy, 25 ýaşyndaky Serhio Regilon Madridiň 
«Atletiko» topary bilen 1 ýyllyk kärendesine şert
nama baglaşdy.

Angliýanyň «Çelsi» topary «Lester Sitiniň» 
21 ýaşyndaky fransiýaly merkezi goragçysy Wes
li Fofanany 7 ýyllyk şertnama bilen 70+5 million 
funt sterlinge transfer etdi.

Italiýanyň «Roma» topary «Torinodaky» 
şertnamasy tamamlanan 28 ýaşyndaky italiýaly 
hüjümçi Andrea Belottini 1+2 ýyllyk şertnama bi
len düzümine goşdy.

«Benfika» toparynyň 26 ýaşyndaky ukrain 
hüjümçisi Roman Ýaremçuk karýerasyny Belgiýa
nyň «Klub Brýugge» toparynda dowam etdirer 
(16+3 million ýewro, 4 ýyllyk şertnama).

«Premier Liganyň» «Nýukasl» topary «Real 
Sosiedadyň» 22 ýaşyndaky şwesiýaly hüjümçisi 
Aleksander Isaky 70+5 million ýewro transfer edip, 
oýunçy bilen uzak möhletleýin şertnama baglaşdy.

Germaniýanyň «Baýer» topary «Çelsiniň» 
21 ýaşly iňlis ýarymgoragçysy Kallum Hadson-
Odoini 1 ýyllyk şertnama (kärendesine) bilen 
düzümine goşdy.

Futbol boýunça Türkmenistanyň çempionatynda 
6-7-nji tapgyryň duşuşyklary geçirildi. 2 tapgyr­
da-da 16, jemi 32 gol hasaba alyndy. 

6-njy tapgyrda sanawyň lideri «Ahal» öz meýdan­
çasynda «Merwi» kabul edip, 3–1 hasabynda ýeňiş 
gazandy. «Ahalyň» gollaryny Gurbanguly Aşyrow (5), 
Elman Tagaýew (9, p) hem-de Didar Durdyýew (55) ge­
çirdi. Möwsümde 2-nji gezek utulan «Merwiň» adyn­
dan 62-nji minutda penaltiden Alibek Abdyrahmanow 
tapawutlandy. Çempion «Altyn asyr» öz meýdançasyn­
da «Aşgabat» toparyndan Zafar Babajanow (26) hem-
de Altymyrat Annadurdyýewiň (78 p) gollary esasynda 
2–0 üstün çykdy. 7 goluň geçirilen duşuşygynda «Şaga­
dam» öz meýdançasynda «Köpetdagy» 5–2 hasabynda 
ýeňlişe sezewar etdi. Oýunda ýer eýeleriniň gollaryny 
Hydyr Ýakubow (27), Mekan Aşyrow (45+1), Kerim Ho­
jaberdiýew (50) hem-de Roman Galkin (53, 63), myh­
manlaryň gollaryny-da Ýazgylyç Gurbanow (73, 90+1) 
derwezä girizdi. Şeýle-de, öz meýdançasynda «Nebitçi­
ni» 2–1 (Ezizmämmet Orazmämmedow 50, Musa Naza­
row 61 p — Serdar Annaorazow 16 p) hasabynda ýeňen 
«Energetik» möwsümdäki 2-nji ýeňşini gazandy.  

7-nji tapgyrda çekeleşikli geçen oýunda «Ahal» 
myhmançylykda «Aşgabat» toparyny 3–2 hasabynda 
ýeňip, ýeňlişsiz liderligini dowam etdirdi. 1-nji ýarym­

da 2–0 öňe saýlanan «Ahalyň» gollaryny 5-nji minut­
da Abdy Bäşimow, 45-nji minutda Mirza Beknazarow 
hem-de 82-nji minutda Meýlis Diniýew geçirdi. Döwran 
Berdiýew (65) hem-de Merdan Muhadowyň (84 p) gol­
lary «Aşgabada» ýeňiş üçin ýeterlik bolmady.  

«Altyn asyr» topary edil 6-njy tapgyrdaky ýaly, 
ýene-de 2–0 hasabynda ýeňiş gazandy. Aragatnaşyk­
çylar myhmançylykda «Nebitçini» Begençmyrat Myra­
dow (18) hem-de Begmyrat Baýowyň (51) gollary bi­
len 2–0 ýeňdi. Maryda oýnalan duşuşykda «Merw» 
topary «Şagadamy» 4–1 hasabynda ýeňlişe sezewar 
etdi. Orazberdi Myradowyň het-trik eden duşuşygyn­
da «Merwiň» beýleki goluny Alibek Abdyrahmanow 

öz adyna ýazdyrdy. «Şagadamyň» ýeke-täk goluny 
bolsa 86-njy minutda Akmämmet Metdäýew tora gö­
nükdirdi. Aşgabatda geçirilen duşuşykda «Köpetdag» 
topary «Energetik» toparyndan 3–1 üstün çykdy. Duşu­
şykdaky gollaryň 4-si hem 1-nji ýarymda hasaba alnyp, 
«Köpetdagyň» adyndan Ýakub Magsadow (4), Begenç 
Akmämmedow (23), Döwletmyrat Seýitmuhammedow 
(37), «Energetigiň» adyndanam Süleýman Mirzoýew 
(45) tapawutlandy. 

1-nji aýlawy tamamlanan çempionatymyzyň 8-nji 
tapgyrynyň duşuşyklary («Merw» — «Köpetdag», 
«Energetik» — «Altyn Asyr», «Nebitçi» — «Ahal», «Aş­
gabat» — «Şagadam») 2–3-nji sentýabrda geçiriler.

birinji aýlaw tamamlandy
XXII Dünýä 
Kubogyna

79 
gün galdy 

TÜRKMENISTANYŇ MILLI ÇEMPIONATY
Or. TOPARLAR O Ý D U P U

1 «AHAL» 7 6 1 0 25–5 19

2 «ALTYN ASYR» 7 4 3 0 10–2 15

3 «MERW» 7 4 1 2 12–9 13

4 «ŞAGADAM» 7 3 2 2 10–9 11

5 «KÖPETDAG» 7 3 0 4 11–15 9

6 «ENERGETIK» 7 2 1 4 5–15 7

7 «AŞGABAT» 7 1 0 6 8–13 3

8 «NEBITÇI» 7 1 0 6 7–20 3

Werstappen kem-kemden arany açýar
Formula 1 boýunça möwsümiň 
14-nji ýaryşy Belgiýada geçirildi. 

Ýurduň Liež welaýatynyň Stawe
lo şäherçesindäki 7 kilometrlik 
«Spa-Frankorçamps» tras
sasynda geçirilen ýaryşda 
«Red Bulluň» niderland 
sürüjisi Maks Wers
tappen ýeňiş gazandy. 
18-nji aýlawda 1-nji orna 
geçen niderland sürüjisi 44 
aýlawy 1 sagat 25 minut 
52,894 sekuntda tamam
lamagy başardy. Bu onuň 
yzly-yzyna 3-nji, möwsümdä
ki 9-njy, karýerasyndaky 29-njy 
ýeňşi hökmünde hasaba alyndy. 

Werstappenden 17,8 sekunt soň pelle
hana gelen meksikaly topardaşy Serhio 

Perez 2-nji ýeri eýeledi. Ýaryşa 
1-nji hatardan bat alan «Ferra
ri» toparynyň ispaniýaly sürüjisi 

Karlos Saýns Junior 3-nji orna my
nasyp boldy. «Mercedes» topary

nyň britan sürüjisi Jorj Rasselliň 4-nji, 
«Alpine» toparyndan ispa

niýaly Fernando Alonso
nyň 5-nji bolan ýaryşynda 
«Ferrariniň» monakoly 
piloty Şarl Lekler soňky aý
lawda 5 sekuntlyk jerime 

alyp, 6-njy ýeri eýeledi.
Belgiýa «Gran Pri

sinden» soň utugyny 

284-e ýetiren Werstappen kem-kem
den arany açyp, çempionlyga barýar. 14 
ýaryşda 191 utuk toplan Perez 2-nji orna 

beýgeldi. 3–4-nji ýerde «Ferrari» topa
rynyň sürüjileri Şarl Lekleriň 186 hem-de 
Karlos Saýns Junioryň 171, 5-nji basgan
çakdaky Jorj Rasselliň 170 utugy bar.

Möwsümiň 15-nji ýaryşy 4-nji sent
ýabrda Niderlandlaryň Zandwoort şähe
rinde geçiriler.

(transfer täzelikleri)

Ispaniýanyň çempionatynda «Barselo
na» öz meýdançasynda «Walýadolidi» 

4–0 hasabynda ýeňdi. Katalon toparynyň 
gollaryny Robert Lewandowski (24, 65), 
Pedri (43) hem-de Serhi Roberto (90+2) ge
çirdi. Duşuşykda 2 gezek tapawutlanan pol
şaly Lewandowski XXI asyrda «La Ligada
ky» ilkinji 3 duşuşykda 4 gol geçiren ilkinji 
«barselonaly» futbolçy boldy. Lewandowski 
beýleki klublary-da goşanyňda, bu görkezi
ji boýunça «La Ligadaky» 2-nji futbolçydyr. 
1-nji futbolçy «Atletikonyň» kolumbiýaly 
hüjümçisi Radamel Falkao bolup, ol 2011-nji 

ýylda ilkinji 3 duşuşygynda 4 gol geçiripdi.
Ispaniýanyň çempionatynda «Real Mad

rid» 3-nji tapgyrda myhmançylykda «Espan
ýoly» Benzemanyň soňky minutlarda geçi
ren gollary esasynda 3–1 hasabynda utdy. 
Bu duşuşykda 2 gol geçiren Karim Benze
manyň «La Ligadaky» gollarynyň sany 221-e 
ýetdi. Şunlukda, ol «La Liganyň» taryhynda
ky iň netijeli futbolçylaryň sanawynda 220 
golly Sesar Rodrigesden öňe saýlanyp, 7-nji 
orna beýgeldi. Benzema ýene-de 8 gol ge
çirse, onda ol Alfredo Di Stefanodan (227 
gol) hem-de Rauldan (228 gol) öňe geçer.

Angliýanyň çempionatynda 
4-nji tapgyrda «Liwerpul» öz 

meýdançasynda «Bornmuty» 9–0 
hasabynda ýeňip, APL-niň rekordy
ny gaýtalady. «Liwerpula» ýeňiş ge
tiren gollary Luiz Dias (3, 85), Elliot 
(6), Aleksander-Arnold (28), Firmino 
(31, 63), Wan Deýk (45), Mefam (46 
ö.d.), Karwalýo (81) geçirdi. APL-
de «Liwerpuldan» öň «Mançester 
Ýunaýted» 1995-nji ýylda «Ipswiç 
Towny» hem-de 2021-nji ýylda-da 
«Southemptony», «Lester Siti» bol

sa 2019-njy ýylda «Southemptony» 
9–0 hasabynda ýeňipdi. Bu ýeň

lişden soň «Bornmut» toparynyň 
tälimçisi Skott Parker wezipesinden 
boşadyldy. Ol APL-de 18 ýyldan soň 

awgust aýynda wezipesinden boşa
dylan ilkinji tälimçi boldy.

Şeýle-de, Şotlandiýanyň çempio
natynda «Seltik» myhmançylykda 

«Dandi Ýunaýte
di» 9–0 utdy. Du
şuşykda glazgo
lylaryň gollaryny 

Furuhasi (15, 40, 45), Abada (50, 59, 
77), Žota (45), Ýuranowiç (55) hem-
de Starfelt (81) derwezä girizdi. «Sel
tik» bu ugurda özüne degişli çempio
natyň rekordyny gaýtalady.

Lewandowski bilen Benzema

«Liwerpul» hem-de «Seltik» çempionatyň rekordyny gaýtalady

Herardo Martino

Raul Himenes

Türk­men döw­let bi­na­gär­lik-gur­lu­şyk ins­ti­tu­ty­nyň «Yk­dy­sa­dy­ýet we 
biz­nes mek­de­bi» döw­let kär­ha­na­sy 2022/2023-nji okuw ýy­ly üçin 
aşak­da­ky ugur­lar bo­ýun­ça gys­ga möh­let­li okuw­la­ra ka­bul ed­ýän­di­gi­ni

YG­LAN ED­ÝÄR
1. Ba­ha kes­mek işi	   	           6 aý.
2. Iň­lis di­li		           4 aý.
3. Rus di­li	                  3 aý.
4. Komp­ýu­ter so­wat­ly­ly­gy I, II, III.	              2,5 aý.
5. Su­rat­keş	                  6 aý.
6. Elekt­rik en­jam­la­ry abat­laý­jy sle­sar		        3 aý.
7. Hi­mi­ki der­ňe­wiň la­bo­ran­ty		        5 aý.
8. Aw­tou­lag­la­ry abat­laý­jy sle­sar		        6 aý.
9. Elekt­ro­mont­ýor-1000 V çen­li		        3 aý.
10. Suw we ýy­ly­lyk ge­çi­ri­ji­le­riň ör­tü­ji­si		        3 aý.
11. Su­wuk we gaz ýan­gy­jyn­da iş­le­ýän 
bug we ýy­la­dyş ga­zan­la­ry­nyň ma­şi­nis­ti		        3 aý.
12. Gur­lu­şy­gyň teh­ni­ka­sy we teh­no­lo­gi­ýa­la­ry.  Ar­ma­tur­çy – 

ar­ma­tur gö­ze­nek­le­ri we kar­kas­la­ry keb­şir­leý­ji		        4 aý.
13. Gur­lu­şy­gyň teh­ni­ka­sy we teh­no­lo­gi­ýa­la­ry. Be­ton­çy		        2 aý.
14. Gur­lu­şy­gyň teh­ni­ka­sy we teh­no­lo­gi­ýa­la­ry. Teh­ni­ki  

howp­suz­lyk we zäh­me­ti go­ra­mak bo­ýun­ça inst­ruk­tor		        6 aý.
15. To­kar		        5 aý.
16. Elekt­rik to­gy we gaz bi­len keb­şir­leý­ji		        4 aý.
Okuw­la­ra diň­leý­ji­ler, or­ta we hü­när bi­lim­li ra­ýat­lar ka­bul edil­ýär.
Oku­wa ýo­kar­da­ky hü­när­ler bo­ýun­ça şert­na­ma­la­ýyn esas­da tö­leg­li ka­bul edil­ýär.
 Res­mi iş ka­gyz­la­ry Türk­men döw­let bi­na­gär­lik-gur­lu­şyk ins­ti­tu­tyn­da ka­bul edil­ýär.
 Res­mi iş ka­gyz­la­ry­nyň sa­na­wy:
 -bel­le­ni­len nus­ga­da di­rek­to­ryň ady­na ýa­zy­lan ar­za;
 -bel­le­ni­len nus­ga­da­ky so­wal­na­ma (an­ke­ta);
 -3×4 sm öl­çeg­dä­ki 3 sa­ny fo­to­su­rat;
 -şah­sy pas­por­ty­nyň, pas­port al­ma­dyk­lar üçin dog­luş ha­kyn­da­ky şa­ha­dat­na­ma­nyň 

gö­çür­me­si;
Okuw­la­ry üs­tün­lik­li ta­mam­lan diň­leý­ji­le­re şa­ha­dat­na­ma be­ril­ýär.

Sal­gy­myz: Aş­ga­bat şä­he­ri, Ba­ba An­na­now kö­çe­si­niň 136-njy ja­ýy. 
Ha­bar­laş­mak üçin te­le­fon belgimiz: +993-12-28-18-50.

Bernar Žengininiň (39) ýeke-täk goly bilen 1-0, D. Irlandiýany-da Alan Žiress 
hem-de Dominik Roşetanyň gollary esasynda 4–1 ýeňip, ýarym finala çykýar. 

Ýarym finalda Italiýany finala çykaran oýunçy Paolo Rossi bolup, ol 22-
nji we 73-nji minutlarda Polşanyň derwezesinden 2 gol geçirýär. Günbatar 
Germaniýa bilen Fransiýanyň arasyndaky duşuşyk örän çekeleşikli bolýar. 
Oýnuň esasy wagty 1–1 gutarýar. Goşmaça wagtda-da toparlaryň hersi ýe
ne-de 2 gol geçirip, (3-3, Littbarski 17,  Rummenigge 102, Fişer 108 – Platini 
26 p, Trezor 92, Žiress 98), ýeňijini Dünýä Kubogynyň taryhynda ilkinji ge
zek penalti urgulary kesgitleýär. Şol urgulary has dürs ýerine ýetiren nemes
ler 4-nji sapar finalda çykyş etmäge hukuk gazanýar (5-4). 

Finaldan 1 gün öň 3-nji ýer üçin oýnalan oýunda Polşa bilen Fransiýa du
şuşýar. 3–2 hasabynda tamamlanan duşuşykda ýeňiş gazanan Polşanyň ýy

gyndysy 1974-nji ýyldaky ýaly ýene bir ýola bürünç medala 
mynasyp bolýar (Şarmah 40, Maýewski 44, Kupsewiç 46 
— Žirar 13, Kuril 72). 

ITALIÝA 3-nji GEZEK ÇEMPION
11-nji iýulda Madriddäki «Santiago Bernabeu» stadio

nyndaky finalda Italiýa bilen Günbatar Germaniýa duşuş
ýar. Braziliýaly Arnaldo Koelýonyň jürlewük çalan oýnuna 
90 000 janköýer tomaşa edýär. Ilkinji gezek Dünýä Kubo
gynyň finalynda günorta amerikaly emin jürlewük çalýar. 
Oýnuň 1-nji ýarymynda hasap açylmaýar. 24-nji minutda 
italiýaly Kabrini penaltini dürs urup bilmeýär (Dünýä Ku
bogynyň finalynda dürs geçirilmedik ilkinji penalti urgusy 
bolýar). Duşuşygyň 57-nji minutynda Paolo Rossi ital
ýanlary 1–0 öňe saýlaýar. 69-njy minutda Marko Tardelli, 
81-nji minutda-da Alessandro Altobelli hasaby 3–0-a ýe
tirýär. Nemeslerden Pol Braýtneriň 83-nji minutdaky goly 
olara ýeňiş üçin ýeterlik bolmaýar. Şeýlelikde, Italiýa 44 
ýyldan soň, 3-nji gezek Dünýä Kubogynyň eýesi bolýar 
(1934, 1938, 1982). Olar brazillerden soň 3 gezek çempion 
bolan 2-nji topar hökmünde taryha girýär. 

GEÇIRILEN DUŞUŞYKLAR:
1-nji TAPGYR: 1-nji toparça: Italiýa—Polşa: 0–0, Peru—Kamerun: 0–0, 

Italiýa—Peru: 1–1, Polşa—Kamerun: 0–0, Polşa—Peru: 5–1, Italiýa—Kame
run: 1–1; 2-nji toparça: G. Germaniýa—Alžir: 1–2, Çili—Awstriýa: 0–1, G. 
Germaniýa—Çili: 4–1, Alžir—Awstriýa: 0–2, Alžir—Çili: 3–2, G. Germaniýa—
Awstriýa: 1–0; 3-nji toparça: Argentina—Belgiýa: 0–1, Wengriýa—Salwador: 

10–1, Argentina—Wengriýa: 4–1, Belgiýa—Salwador: 1–0, Belgiýa—Wengri
ýa: 1–1, Argentina—Salwador: 2–0; 4-nji toparça: Angliýa—Fransiýa: 3–1, 
Çehoslowakiýa—Kuweýt: 1–1, Angliýa—Çehoslowakiýa: 2–0, Fransiýa—Ku
weýt: 4–1, Fransiýa—Çehoslowakiýa: 1–1, Angliýa—Kuweýt: 1–0; 5-nji to
parça: Ispaniýa—Gonduras: 1–1, Ýugoslawiýa—D. Irlandiýa: 0–0, Ispaniýa—
Ýugoslawiýa: 2–1, Gonduras—D. Irlandiýa: 1–1, Gonduras—Ýugoslawiýa: 0–1, 
Ispaniýa—D. Irlandiýa: 0–1; 6-njy toparça: Braziliýa—SSSR: 2–1, Şotlandi
ýa—Täze Zelandiýa: 5–2, Braziliýa—Şotlandiýa: 4–1, SSSR—Täze Zelandiýa: 
3–0, SSSR—Şotlandiýa: 2–2, Braziliýa—Täze Zelandiýa: 4–0.

2-nji TAPGYR: «A» toparça: Polşa—Belgiýa: 3–0, Belgiýa—SSSR: 0–1, 
SSSR—Polşa: 0–0; «B» toparça: G. Germaniýa—Angliýa: 0–0, G. Germani
ýa—Ispaniýa: 2–1, Ispaniýa—Angliýa: 0–0; «C» toparça: Italiýa—Argentina: 
2–1, Argentina—Braziliýa: 1–3, Italiýa—Braziliýa: 3–2; «D» toparça: Awstri
ýa—Fransiýa: 0–1, Awstriýa—D. Irlandiýa: 2–2, Fransiýa—D. Irlandiýa: 4–1. 

Ýarym final: Polşa—Italiýa: 0–2, G. Germaniýa—Fransiýa: 3–3, 5–4 (p)
3-nji ýer üçin: Polşa—Fransiýa: 3–2
FINAL: Italiýa — G. Germaniýa: 3–1 

GYZYKLY MAGLUMATLAR
Alžir, Kamerun, Kuweýt, Gonduras, Täze Zelandiýa ilkinji gezek gatnaşýar.
Oýunlar 14 şäherdäki 17 stadionda oýnalýar. 
Dünýä Kubogyna ilkinji sapar 24 topar gatnaşyp, 1994-nji ýyla çenli 

şeýle dowam edýär.
Çempionatyň resmi maskoty «Naranžito» diýlip atlandyrylýar.  
Çempionatda «Adidasyň» «Tango Espana» atly toplary ulanylýar.
Bu çempionatda çempion bolan Italiýa 1-nji tapgyrdaky ähli oýnuny-

da deňlikde tamamlady. 
Çempionatyň iň köp gol geçiren topary Fransiýanyň 16 goluny 10 

futbolçy tora girizip, bu ugurda rekord goýulýar.
1978-nji ýylda girizilen deňlik ýagdaýyndaky penalti urgulary Dünýä 

Kubogynyň taryhynda ilkinji gezek ýeňijini kesgitleýär. Ýarym finalda 
Günbatar Germaniýa Fransiýadan üstün çykýar.

Çempionatda 6 gezek tapawutlanyp, ýaryşyň iň köp gol geçiren oýunçy
sy bolan Paolo Rossi şol gollaryň ählisini-de soňky 3 duşuşykda tora girizýär. 

Ýarym finala çykan ýygyndylaryň ählisi-de Ýewropadan bolup, şeýle 
ýagdaý 1934-nji we 1966-njy ýyllardan soň 3-nji gezek gaýtalanýar. 

Paolo Rossi, Altobelli, Tardelli, Kabrini, Dino Zoff, Sokates, Ziko, Fal
kao, Boniek, Rummenigge, Litbarski, Platini, Braýn Robson, Passarella ýaly 
futbolçylar çempionatyň şowly çykyş eden oýunçylary bolýar.

Çempionatyň iň ökde oýunçysyna (Paolo Rossi), ilkinji gezek 

ISPANIÝA 1982
Çempion: Italiýa
2-nji ýer: Günbatar Germaniýa
3-nji ýer: Polşa
4-nji ýer: Fransiýa

Gatnaşan toparlar (24): Argentina, Alžir, Angliýa, 
Awstriýa, Braziliýa, Belgiýa, D. Irlandiýa, Çehoslowakiýa, 
Çili, Günbatar Germaniýa, Gonduras, Fransiýa, Wengriýa, 
Italiýa, Ispaniýa, Salwador, SSSR, Şotlandiýa, Kuweýt, 
Kamerun, Peru, Polşa, Täze Zelandiýa, Ýugoslawiýa.

Geçirilen wagty: 13-nji iýun – 11-nji iýul (1982)
Geçirilen duşuşyk: 52 oýun
Geçirilen gol: 146 (ortaça 2,81)
Tomaşaçy: 2 109 723 (ortaça 40 572)
Iň ökde oýunçy: Paolo Rossi (Italiýa)

Dünýä Kubogynyň taryhyndan

3-nji gezek çempion bolan 2-nji topar — Italiýanyň ýygyndysy
1966-njy ýylda ýeri belli edilen ýene bir Dünýä Ku
bogy-da 1982-nji ýyldaky 12-nji Dünýä Kubogydyr. 
1982-nji ýylyň 13-nji iýuny — 11-nji iýuly aralygynda 
Ispaniýada geçirilen Dünýä Kubogyna ilkinji gezek 
24 ýygyndy gatnaşýar. Ýer eýesi Ispaniýa bilen 
soňky çempion Argentinanyň gönümel gatnaşan 
ýaryşynyň saýlama tapgyrynda 109 ýygyndy çy
kyş edýär. Soňky 2 ýaryşyň finalçysy Niderlandlar, 

şol sanda Şwesiýa hem-de bassyr 2-nji gezek Urugwaý gatnaşyp bilmeýär. 
Demirgazyk Irlandiýa 24, Çehoslowakiýadyr Salwador hem-de Angliýa we 
ozalky SSSR-iň ýygyndylary 12 ýyldan soň Dünýä Kubogyna dolanýar. 24 to
par  6 toparçada özara güýç synanyşýar. Toparlaryň sanynyň 16-dan 24-e çy
karylmagynyň esasy sebäbi-de Aziýadyr Afrikadan 
gatnaşjak ýygyndylaryň sanyny artdyrmak bolup, 
Alžir, Kamerun, Gonduras, Kuweýt, Täze Zelandiýa 
ilkinji gezek Dünýä Kubogyna wekilçilik edýär.

1-nji toparçada oýnalan 6 duşuşygyň 5-si deň
likde tamamlanýar. Italýanlar hem-de kamerunlylar 
3 duşuşygyny hem deňme-deň oýnaýarlar. Italiýa–
Polşa, Peru–Kamerun, Polşa–Kamerun duşuşykla
rynda hasap açylmaýar. Italiýa ilki Peru bilen (Konti 
18 – Diaz 83), soňra Kamerun bilen (Graziani 60 — 
M’Bida 61) 1–1 deňme-deň oýnaýar. Peruny 5–1 ha
sabynda ýeňen Polşa toparçada 1-nji ýeri eýeleýär. 
2 gol geçirip, 2 gol geçirden Italiýa 2-nji ýeri eýeläp, 
ýaryşy dowam etdirýär. 1 gol geçirip, 1 gol geçirden 
Kamerunyň ýygyndysy ýeňlişsiz hem bolsa Dünýä 
Kubogy bilen hoşlaşýar. 

2-nji toparçada debýutant Alžiriň ýygyndysy 
Günbatar Germaniýany Madjer we Belluminiň gollary 
bilen 2–1 ýeňýär. Çilini ilki Awstriýa 1-0, soňra Rum
meniggeniň het-trik eden oýnunda-da Germaniýa 
4–1 ýeňlişe sezewar edýär. Alžir 2-nji duşuşygynda 
Awstriýadan 2–0 asgyn gelýär. Alžir bilen Çiliniň ara
syndaky oýunda afrikalylar 1-nji ýarymda 3-0 öňe saýlanýar. 2-nji ýarymda 2 
gol geçirden Alžiri bu 2 gol 2-nji tapgyrdan alyp galýar. Eger-de Alžir şol 2 goly 
geçirtmedik bolsa, onda beýleki duşuşygyň netijesi olary gyzyklandyrmazdy. 
Alžir–Çili duşuşygyndan soň oýnalan oýunda iki nemes dilli ýurt — Germaniýa 
bilen Awstriýa duşuşýar. Duşuşykda 2 ýygyndynyň hem indiki tapgyra çyk
magy üçin ýeke-täk hasap ýol bardy. Ol hem Germaniýanyň 1–0 ýeňşi bolup, 
duşuşyk şeýle-de tamamlanýar. Ýeke-täk goly 10-njy minutda Horst Hrubeş 
geçirýär. Duşuşygyň goldan soňky 80 minuty futbolyň taryhyndaky iň ýa
kymsyz ýatlama bolup galýar. Duşuşykda 80 minutlap iki topar hem hüjüm 
guramaýar. Top haýsy topara düşse, diňe özara paslaşylýar. Bu duşuşyk fut
bolyň taryhyna utanç duşuşygy hökmünde girýär. Bu çempionatdan soň FIFA 
3-nji duşuşyklaryň bir wagtda başlamagy bilen baglanyşykly düzgüni girizýär.

3-nji toparçada Belgiýa Maradonaly Argentinany Wandenbergiň ýeke-
täk goly bilen utýar. 12 ýyldan soň Dünýä Kubogyna gatnaşan Salwador 
Wengriýadan 10–1 hasabynda asgyn gelýär. Bu duşuşyk Dünýä Kubogynyň 
taryhyndaky iň uly aratapawutly 3-nji ýeňiş bolýar. Argentina Wengriýa
ny Maradonanyň 2 gol geçiren oýnunda 4–1, Salwadory-da Passarella we 
Bertoniniň gollary bilen 2–0 utýar. Salwadory 1–0 utup, Wengriýa bilen 1–1 
deňme-deň oýnan Belgiýa toparçada 1-nji orny eýeleýär. Argentina 2-nji, 1 
duşuşykda 10 gol geçiren wengerler 3-nji ýere mynasyp bolýar.

4-nji toparçada Angliýa Fransiýany 3–1 (Robson 1, 67, Mariner 83 — So
ler 24), Çehoslowakiýany 2–0 (Fransis 62, Barmoş 66 ö.d.), ilkinji gezek 
gatnaşýan Kuweýti-de 1–0 (Fransis 27) hasabynda ýeňýär. Toparçada 2-nji 

ýere fransuzlar mynasyp bolýar. Toparçadaky ýatda galan oýunlaryň birin
de Fransiýa Kuweýti 4–1 ýeňýär. Duşuşygyň soňky 15 minutynda 3–1 öňde 
barýan fransuzlar ýene bir gol geçirýär. Şol mahal tribunadan gelen jürle
wügiň sesi sebäpli kuweýtli futbolçylar emin oýny saklandyr diýen pikir 
bilen durýarlar. SSSR-li emin goly hasaba alýar. Soňra Kuweýtiň futbol fe
derasiýasynyň başlygy Şeýh El-Sabah meýdança girip, futbolçylaryny oýun
dan çekjekdigini aýdýar. Soňlugy bilen, emin goly hasaplamaýar. Netijede, 
Fransiýa 4–1 ýeňiş gazanýar. Çehoslowakiýa bilenem 1–1 deňme-deň oýnan 
fransuzlar ýaryşy dowam edýär. 

 5-nji toparçada Demirgazyk Irlandiýanyň ýygyndysy ilkinji 2 oýnuny 
deňlikde geçirse-de, 3-nji duşuşygynda ýer eýesi ispanlardan 1–0 hasabyn
da üstün çykyp, hemmeleri geň galdyrýar hem-de 1-nji ýeri eýeleýär. Gon

duras bilen 1 utugy paýlaşan Ispaniýa Ýugoslawiýany 2–1 hasabynda ýeňip, 
2-nji basgançakdan ýaryşy dowam etdirýär. 

6-njy toparçada Braziliýa 6 utuk toplaýar. Sambaçylar ozalky Soýuzyň 
ýygyndysyny 2–1 (Sokrates 75, Eder 87 — Bal 34), Şotlandiýadyr Täze Zelan
diýanyň ikisini-de 4–0 hasaplar bilen ýeňýär. Duşuşyklarda Ziko 3, Falkao 2 
topy öz adyna ýazdyrýar. Täze Zelandiýany Gawrilow, Blohin hem-de Bal
taçanyň gollary esasynda 3–0 ýeňen SSSR-iň ýygyndysy Şotlandiýa bilen 
2–2 deňme-deň oýnap, 2-nji tapgyra çykýar. Duşuşykda SSSR-iň gollaryny 
gruzin futbolçylar — Çiwadze bilen Şengeliýa geçirýär.

Ikinji tapgyrda 12 ýygyndy 3 toparly 4 toparça paýlanýar. «A» toparça
da Belgiýany 3–0 ýeňip, SSSR bilenem golsuz deňme-deň oýnan Polşanyň 
ýygyndysy soňky 3 çempionatda 2-nji gezek ýarym finala adyny ýazdyrýar. 
«B» toparçada Angliýa bilen golsuz deňme-deň oýnan Günbatar Germaniýa 
ýer eýesi Ispaniýany 2–1 hasabynda utup (Littbarski 50, Fişer 75 — Zamora 
82), ýaryşy dowam edýär. Angliýa—Ispaniýa duşuşygynda-da hasap açyl
maýar we olaryň ikisi üçin çempionat tamamlanýar. «C» toparçada Günorta 
Amerikanyň 2 güýçli wekili bilen duşuşan Italiýanyň ýygyndysy olaryň iki
sinden hem üstün çykýar. Soňky çempion Argentinany Tardelli we Kabrini
niň gollary bilen 2-1 ýeňýär. Braziliýany-da Sokrates we Falkaonyň gollaryna 
garşylyk Paolo Rossiniň het-trigi bilen 3–2 hasabynda ýeňlişe sezewar edip, 
ýarym finala çykýar. Argentina bilen Braziliýanyň arasyndaky oýunda-da 
sambaçylar 3-1 utýar. Duşuşygyň ahyrlarynda Maradona gyzyl kart alýar. 
«D» toparçada Fransiýa 2 garşydaşyndan hem üstün çykýar. Ýagny Awstriýany 

«Altyn top» baýragy berilýär.

